
langile elkartea, s.a.l. g
Berokuntza, gasa, aire girotua, iturgintza

Instalazio industrialak eta etxekoak, eguzki-energia.
Sukaldeko eta bainuko altzariak, etxetresna elektrikoak.
Aluminiozko eta Poliuretanozko leihoak .

P° San Francisco, 10 — 20400 Tolosa
Tel.: 943 653 307
Tel. / Fax: 943 650 520
E-mail: muebles@berogas.com

EITNEGLELEA Polg. Usabal, pab. 11A — 20400 Tolosa
Tels.: 943 672 620 /943 675 977

Tel 943 650 375

www.aldamatapia.com

DIETA PERTSONALIZATU.

OBESITATEA

AMAIA ETXETXIPIA

Argitaratzailea:

Helbidea:

Telefonoa:
Faxa:

e-posta:
Webgunea:
Koordinazioa:

Erredakzio taldea:

Kolaboratzaileak:

Publizitatea

Banatzaileak:

Idazkaria:
Maketazioa:

Diseinua:

Azala:
Inprimategia:
Tirada:

Lege gordailua:

Frankeo Itundua:

Galtzaundi Euskara Taldea.

Nafarroa etorbidea,
B-behea.
20400 Tolosa (Gipuzkoa)

943 B55 004

943 654 983
galtzaundi@galtzaundi.com
www.galtzaundi.com

Leire Zubeldia.

Igotz Alkorta, Felix Aiestaran,

Amaia Goikoetxea Azpeitia.

Maialen Zubeldia, Amaia

Sagasti, Alexander Padilla,
Joseba Antxustegietxarte,
Jon Ander Ubeda, Txomin

Garmendia, Garbifie Biurrun,

J. Agustin Arrieta, Begofia
Avristi, Antton |zagirre, Ibon
Artola, Inigo Jimenez, Tolosa
Bit, Unai Igartua, Virginia

Etxarri, Jone Otxoa-Aizpurua,

Artubi elkartea, Amaia
Goikoetxea Orbegozo.

: Angela Alamo.

Oihana Sanchez,
Juankar Arregi.

Edurne Mendia.
Zigor Agirrezabala.

Jon Ander Ubeda eta
Maddi Trutxuelo.

Galtzaundi
Antza.
5.000 ale.
SS-906,/91.
37/94.

GALTZAUNDI aldizkaria doan banatzen da
Tolosaldeko 23 herri hauetako denda eta

tabernetan: Abaltzisketa, Albiztur, Alegia, Alkiza,
Altzo, Amezketa, Anoeta, Baliarrain, Belauntza,
Berastegi, Berrobi, Bidegoian, Elduain, Gaztelu,
Hernialde, Ibarra, lkaztegieta, Irura, Leaburu,
Lizartza, Orendain, Orexa, Tolosa.

Galtzaundik ez du bere gain hartzen aldizkarian
adierazitako esanen eta iritzien erantzukizunik.

euskarari

GOBIERNO VASCO

Aldizkeri honek Gipuzkoako
Foru Aldundiaren laguntza
Jaso du

diruz lagundutakoa
Aldizkari honek Eusko Jaurlaritzako Kultura
eta Turismo Sailaren, Gipuzkoako Foru
Aldundiako Kultura eta Euskara Sailaren,
Kutxa Fundazioaren, Tolosako Udalaren eta
Tolosaldeko hainbat Udalen laguntza jaso du.

e Abenduaren 13an
BEC-en!

* Andoni Egia: Baserritik
Euskal Herrira.

* Jone Otxoa-Aizpurua:
Narrastiaren arrastoa

4-5 orrialdeak

Galtzaundi

2008ko abenduaren 5a

J1

Iritziaren Leihoa: Andoni Egia eta Jone Otxoa-Aizpurua
Eskualdeko albisteak:
Langileak krisian
Gizakiari begira: Inbidiari buruz
Kultura: Orixe jaio zela 120. urteurrena
Kirol Saltsa: Tolosa C.F.ko eskubaloi taldeak ezagutuz

7-10 orrialdeak

EUSKO JAURLARITZA
i GOBIERNO VASCO

KULTURA SAILA
Hizkuntza Politikarako Sailburuordetza

diruz lagundutako argitalpena

o

ESKUALDEKO
ALBISTEAK
¢ | angileak krisian: LABek

krisiaz egiten duen
irakurketa.

10-11 orrialdeak

ELKARRIZKETA

“Gizarteak barneratu
du euskal selekzioen
beharra, baina agintzen
dutenek eman beharre-
ko pausuak ez emateko
aitzakiak bilatzen
dituzte. Gauza bat
esaten dute, baina
ekintzetan ez dute
gauzatzen. Gizarteak
esaten duenari ez diote
kasurik egiten eta hor
dago harresi nagusia’.

e |xiar Arratibel
ESAITeko
lehendakaria

13-15. orrialdea

BASERRITIK EUSKAL HERRIA

ANDONI EGIA

Tolosaldeko EHNEko koordinatzailea

upa jende!! Zemuz ga-

biltze o ze! Oaingo

hontan ze attuko ta ze

nazkatuko aitzen ta
krisie gora ta krisie bera, zenbat
kontu attu deun, bua eztau sinis-
ture itteik, tertuliano guzik su
baten bakoitze be iritzie bultza-
tzen ta guri iritzie jan naien; no-
tizitan lantegitako langillek kale-
ratzen....

Egoera larrik azkenengook
bafio egitan enteatze al gea ze
aidan pasatzen eo ze ziri Klase
ari zaizkigun sartzen? Nik ustet
ta uste bafio gehio seuru nao ez
geala ezertaz enteatzen. Politi-
kok alde batetik mundun bukae-
ra anuntziatzen, hurrengo hau-
teskundeetan beai botatuz iraba-
ziko balu mundun bukaera hoi
atzeatuko lukeela esaten, ya, ya,
kabroiak!! Langile makifia kalea-
ko biden ta zuek oaindik eztet
attu kalea zoaztela o zuen solda-
ta euromilloi hoik partitu eo
muzin ein diozuenik. Ikusi nahi
nizueke zuen “lanai” bukaera
eman ta beste lan klasetan lanen:
ikullu baten, baso-garbitzen, ka-
kazulok garbitzen, 20. andamio-
tik zintzilik makina baten errele-
bon gau ta egun. Ifork pentsa-
tze al du majadero kuadrilla ho-
nek, arazoa sortu duen beak,
konponduko duenik? Oaindik
harrittue nao nola eztan jendea
bean kontra altxatzen ta denak
aurren ematen, la otia!!

Baserrin berriz ze eongo!
Desde luego lan faltik behintzat
ez to, baita beste hamar launen-
tzakore!!

Berrize ni salmenta zuzenai
helduta hasiko naiz, igual pelma
xXamarra izango naiz bafio...eli-
kagaiak zuzen ta tratu pertsona-
lez saltzez, baserritik zuzenen
behar dunai. Mekaguen la ley! Ta
idea batzuk beti burun bueltaka
ibiltzeittut. Bakit momentu hon-
tan o0so urruti naola hortik, bafia
bueno... ai ba tanteo batzuk.

Nundik hasi eztakit, alegie ze
produktotatik bafia nik esne
asuntua ibiltzetela ikusita, hortik
hasiko naiz. Bueno pentsau, ta
gehiegi ez bestela gauzak eztia
iten, aber ze kristogatik nei etzait
inor etortzen baserria esne eske.
Eunoroko esnea, esne esnea ta
€z eunero eatezuen aguatxirri
hoi. Eztakit zenbat patzezuen
dendan, klaro, markan arabera
izangoa, no? Bafia beno, pentsa-
tzet euro ingurun ibiliko zeatela,
goitti beitti hortxe. Bafia beno
zeatik eztezue zuzenen zuen
gertuko baserri baten eosten es-
nea? Leno, goatze naiz ni kanajo
mukizua nitzanen inguruko
etxetako jendea marmitakin
etortzen zela egunero eo behar
zun einen esne bille ta tan feliz
danak.

Ze kristogatik galdu da histori
hoi? O zeatik utzi da galtzen?
Bai baserritarren ta bai kontsu-

mitzaileen aldetik, benetan ha-
rrigarrie!

Eo nahikoa zue bata zuri-
dun meiku batek baserriko es-
neak gizendu itteula esatea?
letxe de soja, ta desnatau, ta
semidesnatau, kon 0 grasa, pa-
tatin patatan... bueno hi, nahi-
koaiu!! Eunen basoka esne bat
goizen ta bestea gauen hartuta
ez ta iflor gizentzen, ta gizen-
tze balima... ez esneagatik,
dios! Jaten duna eztulako erre-
tzen, bafia bueno, hoi beste
bateako utzikoet, bale?

Oain, tratu bat eingo deu, nik
hala espero behintzat: ni neonik,
esnea ekoiztet ta pronto nau ga-
fiea ikullua etortze zeatenai es-
nea saltzeko 0,6 euro litroko. Ze,
gaizki iruitzen? Pentsa, euro ba-
tekin ia bi litro itteitezula! Ta li-
tro bat esnekin gosari earrak ite-
ko mountzeate. Ta ez esan eztela
komodoa ta zea ta bestea...
Dios! Jatezuenai beitzen hasi,
behin balimare! La puta! Bueno
ba, hor geatzea botata ne eskein-
tza. Batzuk igual parra ingozue
bafio bueno, eunen baten espa-
bilatuko zeate!

Ta ezta bakarrik esnea hartze-
ko izaten, beste gauz askotako:
arrozkonletxe, yogur, beste
hainbat postre, pastel etabar.
Behintzat proatu bale? Ta geo
geokok, ta esnea bezela beste
hainbat gauzekin. Adibidez aur-
ten ze pasa zaigu sagarrakin. Ze-

ati daude errezil saar ear batzuk
saastin usteltzen? Ta dendan ai
zeate eosten, dendari beak e
nungua dan eztakin saar bat? Eo
gazta, zeatik etzaio artzaiai zuze-
nen eosten, eo berdurak? Eo
txekor bat zeatik ez da 2-4 fami-
lia arten eosten baserritar bati, ta
geo dena konjeladoren sartzen?
Eo arkume bat? Eo, eo, eo, €o...
zer da zaile eo ez gea apeatzen?
Eo ezta nahi apeau. Ze ustezue,
leno esandako produktok eostea
etorrita jan eingo zatteula, eo ze?
Igual etxezai daon txakurrakin
argi ibili, bafia lasai, lau hanka
dauzke ta, hoik eztake arrabik.
Dena hitzeitea izangoa no? A ta
leno hitzein deun krisis hoi dala
ta, igual planteatu behar da jate-
ko beste modu bat ¢ bai ez? Eo
ze kristo!

A ta gaurko notizitan aittut
politiko batzuk lanez aldatuela,
gukin errukittuta!! Juanjoxe ize-
neko bat baso garbitzen ai
omen da desbrozadorakin, Mi-
ren izeneko bat 20. aldamion ai
omen da juntak hartzen, Patxi
izeneko beste bat parkeko ko-
mun publikotan, kakazulok gar-
bitzen, Maria izeneko bat iku-
lluatxurre hartu ta ximaurra
ateatzen, ta JosuJon bat enterra-
dore sartu omen da! Joe hoi bai
ejemploa!! Bafia ez, dena gezu-
rre da, hemendik hamar krisita-
re berdin seittuko due hoik. Ha-
la, adios!!! [ |

ETH:

MUNTAKETA

ELEKTRIKOAK

Usabal z/g - 23. postakutxa
20400 TOLOSA

Tel.: 943 672 728

Faxa: 943 673 219

Paper manipulaziorako makina eraikuntza
Konponketa eta mantenimenduak

Apatta industrialdea. Baratzondo D 26. IBARRA
Tel: 943 671 590. Faxa: 943 673 916

ka f eteyg ia
Gudari kalea, 10 - TOLOSA
Tel: 943 652 643

Galtzaundi M 291 B 2005125

o



Galtzaundi 291

2/12/08 13:38

Pagina 5

——

IRITZIAREN LEIHOA

NARRASTIAREN ARRASTOA

JONE OTKOA-AIZPURUA

Abeslaria

80 graduko bira
ematekotan naiz. Ba-
dirudi, nire bizitzare-
kin aldaketa erradi-
kal bat egiteko zorian nago-
ela; baina ez da inondik ere
horrela. Askoz ere sinplea-
goa da azaldu nahi dudana.
Atzera begira jarriko naiz.
Alegia, aurreko artikuluan
ez bezala, oraingoan, iraga-
na dut hizpide. Hamar urte
barruko kontuak alboratu
eta amaitzear dugun urteari
erreparatu nahiko nioke.

Memoriaren hautsak as-
tintzen hasita, ederki asko
akordatzen naiz orain urte
bete, orain nagoen leku be-
rean, orain egiten ari naizen
gauza bera egiten ari nintze-
la. Idazten. Leku berean na-
g0, bai. Baina urte luze edo-
ta laburra igaro da gure be-
gien aurretik eta amaierara
ailegatzen ari da; film bat
bailitzan; hasi eta bukatu
egiten da. Eta aitortu behar,

2008a pelikula bat balitz
Ben-Hur eta Titanic filmeek
lortutako Oscar sari kopu-
rua gaindituko zukeela. Film
onenaren Oscar saria, gizo-
nezko eta emakumezko ak-
tore onenarena, muntaketa-
rik onenarena... guztiak
2008arentzat. Izan ere, pen-
tsatzen hasita, bereak eta bi
eman ditu 2008ak.

Ez dut uste zentzuzkoa
denik urte honek eman di-
tuen gertakariak zerrenda-
tzen hastea. Ezta ere gerta-
kizun garrantzitsuenen ze-
rrenda laburrago bat egitera
mugatzea. [zan ere, zein dira
garrantzitsuenak? Norbana-
koak hausnar dezala gure
filmeko kapituluetaz eta ger-
takarietaz eta sailka ditzala
bere irizpideen arabera. Ha-
la ere kontua da, egunero-
egunero, egunkarietako letra
tamaina txikia izan arren, 50
orrialde betetzeko adina
gauza gertatzen direla gure

inguruan. Egunero-egunero
45 minututako albistegiak
egiteko adina ematen duela
gure munduak. Albistez eta
titularrekin gosaldu, bazkal-
du eta afaltzen dugu egune-
ro. Eta askotan, sarritan,
maiz, digerigaitzak zaizki-
gun berriak irensten ditugu-
larik.

Beraz, ezin uka, 2008a ha-
maika gertakariren jabe de-
la. Ezin uka, basamortu za-
balean, gameluen oin aztar-
nak amaigabe direla; egune-
roko gertaerak legez. Baina
2008ko basamortu beroan,
gameluen aztarnez gain,
eguneroko albisteez gain,
bada aztarna, arrasto luze-
luze bat. Bada, 2008aren
hasieratik amaierara arrasta-
ka doan narrasti luzea; ete-
nik, atsedenik gabe.

Barkatu baina ni ere ku-
tsatu naute. Ezin izan dut
hitz santu eta madarikatu
hau aipatu gabe utzi. Arras-

“ Barkatu baina ni
ere kutsatu naute.
Ezin izan dut hitz
santu eta madarika-
tu hau aipatu gabe
utzi. Arrastaka doan
narrastia baita “kri-

sia”. 2008ko gure fil-
meko pertsonaia
maltzurra da krisia”

taka doan narrastia baita
“krisia”. 2008ko gure filme-
ko pertsonaia maltzurra da
krisia.

Krisi garaiak tentsio ga-
raiak dira; latzak, gordinak
eta guztia ari gara pairatzen;
sufritzen. Baina aldi berean,
konponbide garaiak ere izan
litezke krisi garaiak. Ea ba
berehala hastear den 2009
filmetik desagerrarazten du-
ten/dugun aktore maltzu-
rraren arrastoa. Krisiaren
arrastoa. [ |

Baserriko produktu naturalak

Mahala baserria ¢ LEABURU
Tel.: 943 673 499

Gozotegia

P. Gorosabel, 34 - Telf. 943 655 161 - San Francisco, 8 - Telf. 943 651 916

Okindegia

ARALAR
KiROLAK

Laskorain, 7 ® TOLOSA
Tel.: 943 654 916

IRASTORZA GARRAIOAK

Irunea etorbidea, 14A « Usabal industrialdea
P.K. 209 Tolosa » Tel.: 943 670 248 « Faxa: 943 671 865

Abenduaren 13an
BEC-en!

“PAUSU BAT HARAGO” EMATEKO DEIR ZABALDU DU KONTSEILUAK

Erredakzio Batzordea

uskararen Gizarte
Erakundeen Kon-
tseiluak indarrez
hasi zuen bere
ibilbidea “ Bai
Euskarari” kanpaina jende-
Euskaltzaleok
1998.urteko abenduan, “Eus-

tsuarekin.

karaz bai”rekin bat egin ge-
nuen Euskal Herriko 5 kirol
estadioetan egindako ekital-
dian. Are gehiago, 20 urte le-
henago ere erabilitako “Bai
euskarari” leloa bereganatu
zuten. 10 urte igaro dira or-
dutik eta hamaika arlotan lan
egin du ordutik euskalgintzak
euskararen normalizazio lor-
tzeko, hau da, euskaraz natu-
raltasunez bizitzeko. Hamaika
ahalegin egin arren, oraindik
lortutakoa ez da nahikoa, eus-
karak gaur egun ez baitu etor-
kizuna ziurtaturik. Euskara-
ren normalizazioa posible de-
la argi daukagu. Euskararen
ezagutza eta erabilera areago-
tzea da klabea.

Euskaraz naturaltasunez bi-
zitzea lortzea posible delako,

Urratsa emateko hitzordua abenduaren 13an
18:00etan Bizkaia Arenan izango da. Bertan, kontsei-
luaren ibilbidea azaltzeaz gainera “euskaraz bai”ra
iristeko proposamena gauzatuko dute.

baina horretarako euskararen
ezagutza areagotu behar du-
gulako, Kontseiluak 10 urte
bete ondoren “Bai euskarari”
leloa pauso bat harago era-
man du. “Euskaraz bai” esa-
teko eta egiteko garaia da.

TOLOSALDEAN ERE
“EUSKARAZ BAI”

Tolosaldean ere ekimen ho-
nen aldeko atxikimendua bil-
tzeko eta abenduaren 13an
BEC-en egingo den ekitaldi-
rako deialdia luzatzeko, azaro-
aren 21lean, Tolosako berdura
plazan, eskualdeko euskaltzale
guztiei luzatutako deialdia
gauzatu zen. Eskualdeko era-
gile desberdinak bertaratu zi-
ren, Tolosaldean ere “Euska-
raz bai” aldarrikatu genuen.

BEC-ERA JOATEKO
AUTOBUSAK

Abenduaren 13an, arratsal-

deko 15:30tan aterako da au-
tobusa Tren estaziotik eta
itzulera ekitaldia amaitzean
izango da. Izena emateko
Galtzaundiko egoitzara gertu-
ratu, bertan eskuratuko baiti-
tuzue bertara sartzeko txarte-
lak. Autobusaren kostea, 11
eurotakoa izango da bazkide
ez direnetzat eta bazkide dire-
nentzat berriz, 8 eurotakoa.
Anima zaitezte!

Informazio gehiago
www.nierebanoa.com web

orrian aurkituko duzue. M

EUSKALDUNEN HIZKUNTZ KEXAK

JASOTZEKD, BUZOIAK JARRI DI-
TUZTE UEMAKO UDALEK

Udalerri Euskaldunen
Mankomunitateko Tolo-
saldeko udaletxeetan bu-
zoiak jarri dituzte, eus-
kaldunok euskaldun ko-
herente gisa jokatzeaga-
tik edo jokatu nahi izate-
agatik izan dituzten esku-
bide urraketak salatzeko.
Izan ere, oraindik asko
dira euskaldunak bazter-
tzen dituzten tokiak eta
eragileak. Kexa jartzera
joaten denak erraz bete-
tzeko inprimakia izango
du buzoien ondoan eta
nahiz eta, izen abizenak
bertan jarri, UEMAKk eta
Behatokiak konfiden-
tzialtasun o0soz jokatuko
dute. Ondoren kexa be-
har den tokira helarazi
eta haren segimendua
egingo dute. Informazio
gehiago www.galtzaundi.
com —en.

antza

Aitziber Sarasola,

Korrikaren pauso bakoitzean dagoenaz

Leire Zubeldia

erriketan nafar

azentoa nabari

bazaio ere, Alda-

ba Txikikoa da

Aitziber Sarasola.
“Beti, leku guztietan, harro
azaldu dut nire Aldaba T'xikiko
tasun hori”, argitu du hasiera-
tik. 19 urte zituela utzi zuen
jaioterria eta Irufieara joan zen
soziologia ikastera. Orduz ge-
roztik Nafarroan bizi da. Xox
batzuk ateratze aldera, T'xan-
treako AEK-n euskara ikasteko
eskolak ematen hasi zen. Gero-
ra, Nafarroako AEK-ko koor-
dinatzaile izatea egokitu zi-
tzaion. Gaur egun, AEK-ren
Nafarroako arduraduna da.
Beraz, Martxoan 26an Tutera-
tik abiatuko dena kontutan

Badator Korrika! Eta Korrika datorrenean
inoiz baino lanpetuago egoten da Aitziber
Sarasola (1973, Aldaba Txiki). Nafarroako
AEK-ko arduraduna izanik, Korrikaren
antolaketan lan egitea egokitzen zaio.
Erantzunkizun sentimenduarekin batera,
ohorea ere sentituarazten dio Euskal Herria
aldenik alde zeharkatzen duen lasterketa
antolatzeak. Korrikaren azkeneko aldian,
Iruitieako kaleetan barrena, lekukoarekin
azkeneko metroak egitea egokitu zitzaion
bezala, martxoaren 26an Tuteratik abiatuko
den 16. Korrikaren lehenengo pausoak egingo
ditu. Korrika ez, patxada handiz hitz egin du
Aldaba Txikiko euskaltzaleak Galtzaundirekin.

hartuta, 7 Korrika daramatza
Aitziberrek AEK-ko langile be-
zala. Izan ere, AEK-n Korrika-
ka zenbatzen dituzte urteak.

Zein da zure zeregina Korrikan?
Korrikak bere funtziona-

mendu partikularra du AEK-
ren barruan. Instrumentu
nahiko autonomoa da. Hala
ere, Korrikaren iparra marka-
tzen duten erabakiak, AEK-ko
zuzendaritzak hartzen ditu.
Ni, AEK-ren artezkaritzan,

o

Nafarroako ordezkaria naiz,
eta era horretan parte hartzen
dut Korrikan. Gero, zuzenda-
ritzako kideei tokatzen zaigu
lanik zikinena egitea; lan pro-
tokolarioaz ari naiz.. Eta parti-
kularki, Irufiean amaitu zen
15. Korrika errematatzea ego-
kitu zitzaidan. Hura AEK-k
egin didan oparirik onena
izan zen. Aurten Korrika has-
tea egokituko zait.

Zenbat denbora daramazu AEK-
ren Nafarroako arduradun beza-
la?

Duela hiru urte hasi nin-
tzen artezkaritzan. Uste dut
nahikoak direla. Dagoeneko
jubilazioan pentsatzen hasita
nago.

(hurrengo orrian jarraitzen du)

(aurreko orritik dator)

Korrika bera bezala, lasterketaren
abiapuntua eta helmuga sinholo-
giaz kargaturik egoten da. Aurten
Tuteratik abiatuko zarete...

Bai, eta badu bere arrazoia:
Nafarroako AEK-n, 1993-
1994 urte artean izan geni-
tuen ikasle gehien. Tuterako
euskaltegian 100 ikasleren
bueltan ibili ginen. Euskaltegia
Tuteran zegoen, baina inguru-
ko herri askotan ematen geni-
tuen eskolak. Fontellasen, Cas-
canten... Baina hori maldan
behera joan da, eta gaur egun,
arazo handiak ditugu Tuterako
euskaltegian, bai irakasleak to-

patzeko, eta baita jendea eus-
kaltegira erakartzeko ere. Ara-
70 honek, Nafarroako AEKn,
eta azken finean, baita AEK
osoan ere, izugarrizko ezine-
gona sortzen du. Sentitzen
dugu, lurralde eremua despis-
tatzen ari zaigula. Euskaldun-
tzearen kontu honekin ari gara
lanean, baina nolabait jendea
despistaturik dagoela soma-

Galtzaundi M 291 B 2005125

tzen dugu, eta 0so tresna gutxi
ditugu arreta hori geuregana-
tzeko. Horregatik erabaki du-
gu, 16. Korrika Nafarroan, ka-
su honetan, Tuteran hastea.
Korrika tranpolin bat baita,
eta euskaltegiari indarra eta
adorea emango dizkio. Ea ira-
kasleak zein ikasleak lortzeko
aukera ekartzen duen.

Zein da Nafarroako eta bereziki
Erriberako euskaltegien egoera?
Kontutan hartu behar da
Erribera Nafarroan legalki
eremu ez-cuskaldunean dago-
en lekua dela; euskararekiko
uzkurtasuna nonbait baldin
badago, han dago. Izan ere,
UPNren sektore erreakziona-
rioenak Erriberan daude, eta

euskararen kontrako mezuak
kalado handia dute bertan.
Horren eragina nabaritu egi-
ten da. Ikastola badago; Ez da
ikasle kopurua biderkatzen ari
den Ikastola, baina behintzat
mantendu egiten da, beti ere
gorako joera apal batekin. Bai-
na Ikastola eta AEK-z gain,
han ez dago euskararen beste-
lako zantzurik.

REK-k zenhat euskaltegi ditu Na-
farroan?

Gipuzkoar batentzat zaila
da Nafarroako AEK-ren egi-
tura ulertzea. [rufierrian po-
pulazioaren erdia baino
gehiago biltzen da. Nafarroa-
ko gainontzeko populazioa
0so0 sakabanatua dago. Guk
euskaltegiak eskualde-burue-
tan ditugu. Sakanan adibi-
dez, Altsasun gaude, baina
eskolak ematen ditugu, Etxa-
rrin, Arbizun, Lakuntzan...
Pirineoak deitzen diogun ere-
muan esaterako, euskaltegiak
ditugu Garraldan eta Erron-
karin, baina eskolak ematen
dira Ezkarotzen, Oroz-Bete-
Iun... Jendea batetik bestera
mugitzen ohitua dago. Baina

ez bi kilometroko distantzian.
Jendea 40 kilometroko dis-
tantzian mugitzen da. Adibi-
dez, Zangotzan euskaltegia
dago. Zangotzatik Irunberri-
ra eskolak ematera joaten de-
nak 25 kilometro egiten ditu.
Hori joateko, zeren etortzeko
beste horrenbeste egin behar
ditu, gaueko 22:30etan cta
elurretan. Alde horretatik,

o

jendeak izugarrizko ahalegi-
nak egiten ditu. AEK-ko jen-
dea fina da Euskal Herri oso-
an, baina Nafarroan bereziki
da fina. Korrika Nafarroa
Erriberan hastearekin, erre-
konozimendu hori ere eman
nahi zaie horrela ibiltzen di-
ren irakasleei.

16. Korrika Gasteizen amaituko
da. Zer dela eta?

Ba, Gasteizen ez delako as-
paldian Korrika hasi edo bu-
katu. Gainera, Araban ere
euskararen egoerak bere be-
rezitasunak ditu. Azkenaldian
Gasteizen lan handia egiten
ari dira euskalgintzaren sekto-
rean, baina han ere erasoak
0s0 gogorrak izaten ari dira.
Guk uste genuen, Gasteizek
merezi zuela. Zeren guretza-
ko, zure hirian Korrika hasi
edo bukatzea ohore bat da,
une batez bada ere, protago-
nista bihurtzen zarelako, eta
zentralitate bat lortzen duzu-
lako euskararen munduan.

Gurera etorri eta euskara ikasi
dutenei edo ikasten ari direnei
egin nahi diezue omen...

Ongi etorri euskaraz bizi
nahi dugunon herrira, da me-
zua. Hau izan daiteke, Euskal
Herrira etorri diren horiei be-
gira, edo izan daiteke, baita
ere, Euskal Herrikoak direneli,
baina, euskarara hurbildu ez
diren horiei zuzenduta. Ez
dugu soilik etorkinen kasura
mugatu nahi. Ongi etorria
eman nahi diogu, euskararen
mundura edo euskaraz bizi
nahi dugunon herrira etorri
nahi duen guztiari. Soslai ez-
berdinak daude, eta horiek
denak biltzeko dokumental
bat egiteko asmotan gabiltza.

Korrika Kulturala ere laster ja-
rriko duzue martxan. Zerbait au-
rreratzerik bai?

Urtarrilaren hasieratik Ko-
rrikaren bezperara arte luza-
tuko da. Korrika Kulturala-
ren ekarpena da, kultura

eramatea kultura eraman
ezin den lekuetara. Adibidez,
Korrika Kulturala Tolosara
eramatea ez da aparteko be-
rezitasuna. Aldiz, Tuterara,
Zangotzara edo diru faltaga-
tik ezer egiteko aukerarik ez
dagoen lekuetara eramatea
gauza handia da.

Korrika Kultural honetara-
ko, Kabaret batekin ari gara
lanean. Anitzak elkartearekin
ere clkarlan batean ari gara,
antzerkia eta hip-hopa na-
hastuko duen obra bat taxu-
tzen. Ander Lipusekin ere
hartu-emanetan gaude.

16. Korrikak noski, bere kantua
ere izango du. Derrigorrean
atera heharreko gaia da hau...

Bai, baina ez dut ezer au-
rreratuko. Durangoko Azo-
kan ezagutzeko aukera izan-
go da agian, eta hemen ez
bada, laster egongo da en-
tzungai, abestia egin duen
taldeak bere disko berrian
sartuko baitu 16. Korrikaren
kantua.

Korrikarekin bildutako dirua
zertara bideratzen da?
Korrika jendarteko ele-
mentu 0so garrantzitsua da
eta euskararen aldeko oso
ohiu garrantzitsua da, baina
AEK-rentzat, guztiaren gai-

netik, diru iturri 0so 0so ga-
rrantzitsua da. Gogoratu be-
har dugu, AEK-k Euskal Au-
tonomia Erkidegoan lortu
duela gutxi gorabeherako fi-
nantziazio marko egoki bat,
baina Nafarroa eta Iparralde-
an egoera 0so makurra da.
Nafarroan esaterako, borroka
izugarria dugu diru-lagun-
tzekin. Urtetik-utera, eskas-
keriatik eskaskeriara goaz.
Hori, AEK-k nolabait man-
tendu beharra dauka, eta ho-
rretarako, Korrika diru iturri
nagusietako bat da.
Korrikan, dirua biltzeko
bideak hiru dira: Horietako
bat Korrika Laguntzaileak
dira: Pin baten truke eta
txartel baten truke lortzen
dugun dirua laguntza handi-
koa da guretzat. Baina zalan-
tzarik gabe, diru iturri ga-
rrantzitsuena kilometro sal-
menta da. 2.100 kilometro
jarriko dira salgai. Oraindik
ere harritu egiten gaitu jen-
deak metro batzuetan leku-
koa eramatearen truke dirua
ordaintzearen ideia. Baina
Euskal Herria horrelakoa da.
Gero, Korrika LLaguna ere
egiten da, herrietako komer-
tzioetan dirua eskatuz. Peto-
ak saltzen ditugu; materiala
ere bai... Arima ere saltzen
dugu egun horietan. Gure

——

ELKARRIZKETA

aurreikuspenen arabera, Ko-
rrikaren diru ekarpenak
seiechun mila eurotakoa izan
beharko luke.

Aurreko Korrika Irufiean amaitu
zenean, lekukoarekin azkeneko
metroak egiteko aukera izan ze-
nuen: Nola gogoratzen duzu une
hori?

16 urte hauetan AEK-k
egin didan oparirik onena
izan zen hura. Kristona izan
zen niretzat. Urduritasuna
ere tamainakoa zen, zeren
Gaztelu plaza sinbolikoki 0so
esanguratsua da niretzat. Jen-
de mordoa zegoen han zain:
Familia, lagunak, lankideak...
Errespetua ematen dizu ho-
rrek, eta gero Korrika batek
eskatzen duen erantzunkizu-
na ere sentitzen duzu. Gaine-
ra, Amurizarekin batera era-
man nuen lekukoa, eta txiki-
tan etxean askotan entzuten
genuen Amuriza, aitari asko
gustatzen baizitzaion. Horre-
gatik, banuen horrelako sen-
timendu nahasketa bat. Oso
polita izan zen.

Trikiak ginenean ilusio ikaraga-
rriarekin egoten ginen Korrika
noiz iritsiko zain. Eta orain, hel-
duak garela, berdin-bherdin ego-
ten gara. Zer du ba Korrikak?
Korrikak alde errebindika-

o

“Korrika Tuteran
hasiko da, korri-
ka tranpolin bat
baita, eta euskal-
tegiari indarra
emango baitio.
Ea irakasleak eta
ikasleak lortzeko
aukera ekartzen
duen.”

tibo bat du, baina errebindi-
kazio hori era positibo bate-
an egiten da, kirola eginez.
Eta nik uste dut, poza kutxa-
tu egiten dela. L.ekukoa har-
tzea gauza handi bat da, ez
baitu edonork hartzen. Adin
guztietako jendea biltzen
duen ekimena da, bere ingu-
ruan beste hainbat ekimen
sortzen dituena...

Zuk ilusioa aipatu duzu .
Ni Tolosan bizi nintzenean,
Korrika pasatzen zen, baina
ez nuen horrelako ilusio izu-
garririk sentitzen. Gero, Iru-
fieara joan nintzenean, han
deskubritu nuen zer zen Ko-
rrika. Oso ezberdina da, cta
eskualdeko guztiak anima-
tzen ditut Irufieara joatera
eta han Korrikan parte har-
tzera. Martxoaren 27an pa-
sako da Irufieatik.

Noiztik ez duzu Tolosan korrika
egin?

Ba hamasei urte nituene-
tik. Beti Nafarroan harrapa-
tzen nau Korrikak. Aurten
saiatuko naiz agertzen. Tolo-
sarrek lekukoa eramaten uz-
ten badidate han izango naiz,
ziur.

Non egingo duzu korrika?
Ezinbestean Tuteran egin-
go dut Korrika, bertatik abia-
tuko delako eta gogoa duda-
lako Tuteran korri egiteko.
Korri egingo dut Txantrean,
adoptatu ninduen auzoan,
korri egingo dut Beramen-
din, bizi naizen herrian, eta
korri egingo dut, noski, Gas-
teizen. [ |

TOLOSALDEA >>> EsKuALDEAN BI LANTEGITAN ZABALDU DIRA EXPEDIENTE ERREGULATZAILEAK

Langileak krisian

Mamu bat da, edo benetan
gaude krisian? Eta hala
bada, nola eragin du
eskualdean? Galdera horiek
abiapuntutzat hartuta LAB
sindikatura jo du Galtzaundik.
Sindikatu honek, krisiaren
gainean diagnostikoa egin
eta txosten batean aurkeztu
du. Hausnarketa honetan
oinarrituta, egoeraren berri
emateko hainbat ekintza
egingo dituzte urtea amaitu
arteko epean.

Erredakzioa

isian omen gau-

de. Besterik ez da

entzuten azke-

naldian. Alarma

iztu da. Bada-

ezpadako egoeraren aurrean

administrazioa neurriak har-

tzen hasi da, banketxeei eta

enpresei mota ezberdinetako

laguntzak emanez. “Krisiaren

probokatzaileak babesten di-

tu administrazioak. Beste

behin, langileek ordaindu be-

harko dituzte krisiaren ondo-

rioak”, azaldu du LABeko

eskualdeko arduraduna den,
Mari Mujikak.

Eskualdeko ordezkaritza
sindikalaren %43a duen LAB
sindikatuak ez du krisia da-
goenik ukatzen. “Guk ikusten
duguna da, azken hamabost
urteetan enpresa eta banke-
txeek inoizko diru irabazirik
handienak izan dituztela.
Goierri eta Tolosaldeko hain-
bat enpresek uko egin die az-
ken urteetako balantze eko-
nomikoak erregistro merkan-
tilean aurkezteari. Nahiago
izan dute horrek dakarren
isuna ordaindu euren iraba-
ziak publiko egitea baino.
Hortik ikusi zenbat irabazi

duten. Eta orain, krisiaren
izenean langileei solidarioak
izateko eskatzen digute. Guk
estutu behar ditugu gerriko-
ak, baina azken hamabost ur-
teetan pilatutako patrimonioa
ukitu ere egin gabe euren pa-
trikan geratuko da oso o0so-
rik”. ILABen hitzetan, azaldu-
tako hau izan da enpresarien
joera orokorra. Hala ere, ira-
bazien zati bat enpresaren
etorkizunean inbertitu dute-
nak ere egon direla azpima-
rratu nahi izan dute. Enpre-
sariek joera hori hartu badu-
te, administrazioaren babesa-
rekin kontatzen dutelako dela
uste dute sindikatuan.

ZENBATERAINO ERAGIN
DU KRISIAK ESKUALDE-
AN?

Krisiak ez du maila berean
eragin eskualde guztietan.

Estatuan krisia gehien jasa-
ten ari den sektorea eraikun-
tza da, baina Euskal Autono-
mia Erkidegoan, sektore hori
osasuntsu dago, administra-
zioa bera ari baita eraikuntza
enpresei lana ematen (etxe-
bizitzak, Abiadura Handiko
Trena...). Gipuzkoan in-
dustria da nagusi, eta sekto-
re honetan, krisia ez da hain
nabarmena. “Lantegi askok
2010era arteko lana ziurta-
tuta dute dagoeneko” . Ho-
nek ez du esan nahi ordea,
lantegi guztiak egoera bere-
an daudenik. Zenbait lante-
gi estu dabiltza.

Krisi hotsak entzun arren,
Tolosaldean ez du eragin
handirik eduki oraingoz.
Hala nabarmendu dute LLA-
Ben. Langabezia datuei be-
giratuta antzematen da ho-
ri: Aurtengo urtarrilean

Eraikuntza da Estatu mailan krisiaz gehien eragin duen sektorea.

o

1547 langabetu zeuden es-
kualdean. Urrian berriz,
1662. Igoera egon da bali,
baina ez da nabarmena
izan. “Guk ez dugu halako
krisi egoerarik nabaritu.
INEM-ekin harremanetan
gaude eta eurek ere gauza
bera esan digute”. Tolosal-
dean soilik bi enpresetan
zabaldu dira expediente
erregulatzaileak. Honek ez
du esanahi ordea, egoera
gaiztotu ez daitekeenik.

EXPEDIENTE ERREGULA-
TZAILEAK ENPRESARIEN
TRESNA

Krisiarekin batera, sasoi
haueetan gehien entzuten
den beste kontzeptua, expe-
diente erregulatzailearena
da. Oihana Lopetegi, LAB
sindikatuko langileak azaldu
du zer den: “Expediente

“Lan delegaritzari
esan behar zaio
ezin duela edo-
zein expediente
onartu.”

erregulatzailea enpresaren
neurri kolektibo batzuk har-
tzeko tresna da. Bi expe-
diente mota daude: lehena,
langileak kaleratzeko eta bi-
garrena, langileak aldi batera-
ko langabeziara bidaltzeko.
Enpresa da expedientea pro-
posatzen duena, baina gero,
langileen delegaritzak onartu
behar du”. Sindikatuaren us-
tez, enpresariak 0so erraz jo-
tzen dute tresna hau erabil-
tzera. Lopetegi eta Mujikaren
iritziz, “hainbat lantegitan
expedienteak zabaldu dira, ez
diru galerak izaten ari direla-
ko, langileak kanporatuz, eu-

ALBISTEAK

1"

ren sol-
data
daindu gabe au-
rrezten dutenarekin ira-

baziak mantentzeko bai-
zik”. Gainera, oso larritzat

or-

jotzen dute, expedienteak
aurrera ateratzeko legeak jar-
tzen dituen gutxieneko bal-
dintzak. “Expediente bat
onartzeko baldintza bakarra,
produkzioa jaitsi egin dela
justifikatzea da. Guk geuk,
Eusko Jaurlaritzako lan dele-
garitzan alegazio bat baino
gehiago jarri dugu. Expe-
dientea aurkeztu duten zen-
bait enpresa diru irabaziak
izaten ari dira, eta hala ere
Azkarragaren sailak onartu
egin ditu expediente horiek”,
adierazi dute harriduraz.
Expedienteak onartzeko
adiministrazioak ematen di-
tuen erraztasunak ondorio

asko izan
ditzakete eta
dagoenecko izaten
ari dira. Karamelo go-
zoa da irabaziak manten-
du nahi dituzten enpresa-
rientzat. “Gainera, ugazabek
euren langileei azken neurri
bezala aurkezten die expe-
dientea: 50 langile kanpora-
tzea edo enpresa ixtea. Zuek
aukeratu. Enpresa askotan
hori planteatzen ari dira,
inongo lotsarik gabe gainera”,
salatu dute. T'xantaia honekin,
lantegiaren egoera “txarra”
langileen bizkar gainera bota-
tzen dutela salatu du LLABek.
“Beti ez da horrela, baina oro-
korrean, enpresariak, egoera
aitzakiatzat hartuta, langileen
lan baldintzak okertzeko saia-
keretan dabiltza: Soldata jai-
tsierak, lan orduak igotzea...”.
Kirisia gehien pairatuko dute-
nak, egoera prekarioenean
daudenak izango dira: gazteak
eta emakumeak hain zuzen
ere.

Egoera hau izanik, LABek
uste du, Eusko Jaurlaritzari
presio egitea dela bidea. “Lan
delegaritzari esan behar zaio
ezin duela edozein expediente
onartu. Eta hori egiten duten

bakoi-
tzean, en-
presarien aldeko
apustua egiten ari di-
ren bitartean, langileen
aurka egiten ari direla esan
bahar zaie”.

Laburtuz, LABen ustez
langileak dira krisian daude-
nak eta krisiaren ondorioak
jasan beharko dituztenak.
Honen aurrean, langileak el-
kartzeko eta antolatzeko be-
harra azpimarratu dute. Bien
bitartan, LAB sindikatuak
erreportaia honentan azaldu-
tako ideia nagusiak gizartera-
tze aldera, hainbat ekimen ez-
berdin antolatuko dituela ira-
garri du. [ |

Onatibia estetika zentroan edonorentzako tentagarria den eskaintza bat dute: Gantza pilaketak dauden gorputz zatietan
zentimetroak jaitsi eta gorputz lirain bat lortzeko metodo berritzailea, hain zuzen ere. Dagoeneko hiru hilabete daramatza
Tolosako estetika zentro honek metodo berri hau bezeroei eskaintzen. Emaitzak bikainak izan dira.

txurak horrenbeste ga-
rrantzia duen garai ho-
netan, gorputz lirain bat
lortzeko metodo eragin-
korra topatu dute Ofiati-
bia Estetika Zentroan.
Bertako arduradunak, Pilar
Onfatibiak azaldu duenez,
“gantza pilatuta daukagun
gorputz zatietan zentimetroak
jaitsi, eta gorputz lirain bat lor-
tzeko metodo paregabea da”.
Tolosako estetizienea Ma-
drilen eta Bartzelonan egon da

Izterrak

estetika munduko etxe garran-
tzitsuenen eskaintzak ikusten.
Bere hitzetan “gorputzaren
bolumena jaisteko eraginko-
rrak diren ehunka aparatu
daude merkatuan, baina bada
bat, guztien artean berritzaile-
ena dena, eta emaitza parega-
beak eskaintzen dituena”.
Hain zuzen ere, aparatu hori
dute Onatibian. Hilabete
hauetan hainbat pertsonek
egin dute tratamendua eta
emaitzak izugarriak izan dira.
“%90ek berehalako emaitzak
lortu dituzte. Oso gustura
agertu dira. Beste %10arengan
ere eraginkorra izan da trata-
mendua, baina hauen kasuan,
emaitzak geldoago ari dira bi-
sualizatzen, bakoitzaren gor-
putza ezberdina baita eta nor-
berak jartzen dituen helburuak
ere bai”. Dena den, emaitzak
azkarrago lortzeko eta galdu
nahi diren zentimetroak erra-
zago kentzeko, tratamendua
ariketa fisikoarekin eta elikadu-
ra garbi batekin uztartu behar
da. “Dieta eta ariketa fiskoa
eginez bolumena galtzen bada,
bi hauek aipatutako tratamen-
duarekin konbinatuz errazago
eta modu eraginkorrean jais-
ten dira soberan dauden zenti-
metroak. Metodo honekin gal-
dutako gantz kopurua ez dela
tratamendua uztean berresku-
ratzen.

ULTRASOINUAK ERABILIZ-
TZEN DITUEN METODOA

Argi utzi nahi da metodo
hau ez dela osasunarentzat
kaltegarria. Edonork (gaixota-
sun bat pairatzen dutenak izan

Tratamenduaren aurretik

Tratamenduaren ondoren

“11 kilo galdu ditut eta lau taila jaitsi”

Oso ondo doakit.
Bolumen asko galdu dut,
lehenengo astetik gainera.
Tratamenduarekin batera
elikadura zaindu dut, eta
horrela erraz galdu ditut

ezik) egin dezake froga, trata-
menduak ez baitu kontraindi-
kaziorik.

Aparatu honek, utrasoinuen
bidez egiten du lan. Ultrasoi-
nuek, gantz noduluak desegi-
ten ditu. Gantza organismoan
geratzen da. Hau, sistema lin-
fatikoak jaso eta gorputzetik
kanporatu egiten du.

Tratamendua bolumena jai-
tsi nahi dugun gorputz-zatia
aukeratzetik abiatzen da. Atal
horretan, drainatzea (drenaje)
egiten da lehenik. Honi esker
sistema linfatikoa aktibatu egi-
ten da. Gero, ultrasoinuak eta
berotasuna aplikatzen dira.
Honela, gantza presoterapia-

o

kiloak; 11 kilo eta 4 taila jai-
tsi ditut. Aurretik dieta asko
egin ditut, baina inoiz ez dut
pisua orain bezain erraz eta
agudo galdu. Benetan
gomendagarria da.

ren bidez desegiten joango da.

Emaitzak agerikoak eta era-
ginkorrak izan daitezen, gu-
txienez hamabi saio egitea go-
mendatzen da. Astean bi aldiz
ahal bada. “Hala ere, lehenen-
go saioetan hasten dira emai-
tzak lortzen. Batzuk besteek
baino denbora gehiago behar
izaten dute, pertsona bakoitzak
bere erritmoa baitauka”.

Pilar Ofiatibiak emakumez-
koak ez ezik, gizonezkoak ere
tratamendu honekin froga egi-
tera animatu nahi ditu. “Emai-
tzak sinestezinak baitira”. In-
formazio gehiago nahi duenak
Ofiatibia Estetika Zentroan
galdetu dezake. |

Iniar Arratibel, Mikel Urkola anoetarrarekin batera euskal selekzioaren aldeko aldarria egiten.

—

|

Ixiar Arratibel

Euskal kirolaren ametsa xede

Felix Aiestaran

spainiako kirol se-
lekzioek, tartean
euskaldunak di-
tuztela, lortu berri
dituzten  kirol
arrakastak direla medio, herri-
tarren arreta bereganatu dute.
ESATT-ek errespetatu egien
du kirolari bakoitzak bere ibil-
bidea garatzeko hartzen duen
erabaki oro eta zehaztu egiten
du estatu selekzioei uko egin
dieten kirolariak ere badirela.
ESATI'T-ek, kirolari, elkarte,
federazio, politikari eta oro
har gizartearekin egiten du
lan, euskal kirolariek euskal
selekzio batean aritzeko auke-
ra izan dezaten. Bitartean na-
zioarteko kirol topaleku guz-
tietan euskal selekzioen alda-

Ixiar Arratibel Imaz (Tolosa, 1964) ESAIT-eko
lehendakaria da. Duela hamaika urte sartu zen
ESAIT-en. Hasiera batean euskal pilotan
ordezkaritza lortzeko nahietik abiatu zen. Gero,
kirol guztietan euskal selekzioen ordezkaritza
ofiziala lortzeko xedearekin, euskal herritarren
artean bere aldeko iritzia eragiten gogotik
jarraitzen du. Euskal Herri osoan euskal
selekzioaren aldeko apustua oso zabaldua dago.
Bien bitartean, ESAIT-ek gure kirolariak
ordezkatuko dituzten euskal selekzio guztien
aldeko egunean eguneko lan isilean dihardu.
Taldeak duen babes ekonomiko bakarra, kaleetan
gazte kirolari ugariren soinean ikusi ohi ditugun
kirol jantzien salmenta da.

rria zabaltzen saiatzen
da:olinpiadetan, Tourrean...
Abenduko futbol partidua
folklorea hutsean geratzeko
arriskua ikusten dute. Iazkoan
Euskal Herria izenaren pean,
milaka pertsonek egin zuten

euskal selekzioaren aldeko
deiadarra Bilboko kaleetan.
Aurten, kezka sortu du, euskal
selekzioak, berriro, Euskadi
izena hartu izanak. Gerra Zi-
bileko garai garratz haietan
cuskaldunon ordezkaritza

o

Euzkadi izenaz, kirol emaitza
bikainak lortuaz, mundu oso-
an zehar zabaldu zuten eus-
kaldunon izana. Diktadura
amaitu ostean Euskadi izenaz
ekin zion, Kortabarria eta Iri-
bar ikurrina eskutan zelairatu
ziren garai itxaropentsu har-
tan. Gaur egun, izana eta ize-
na lotuaz liskar latza sortu
da, euskal jokalariek Euskal
Herria izena aldarrikatzean.
Aipatutako gai guzti hauek
jorratu ditugu Ixiar Arratibe-
lekin.

Zer da ESAIT?

Euskal selekzioaren aldeko
iritzia bultzatzen duen taldea
da. Euskal selekzio ofizialaren
beharra aldarrikatzen du eta

(hurrengo orrian jarraitzen du)

gizartean eragin nahi du, ar-
duradunak erabakiak hartzera
bultza ditzaten. ESAIT siglek
Euskal Selekzioaren Aldeko
Iritzi Taldea esan nahi dute.

Zein da ESAIT-en helburua?

Gure aldarria, euskal kirol
selekzioek nazioartean lehia-
tzeko aukera izatea da.

Ba al dago horretarako hidezidorrik?
Bidea jorratu egin behar da.

Bidea luzea da, baina boron-

datea erakustea pauso

bat da eta ho-

rretan ari

gara.

Nola sortu
zen ESAIT?
Hasiera
hartan ez
nintzen
egon. Pilota

munduan zegoen kezkaren in-
guruan, taldea sortu zen, eta
beste kiroletara zabaltzeko
pausua ematean hasi zuen be-
re ibilbidea ESATT-ek.

Zein haliabide ditu ESAIT-ek?
Hasieran taldea Oiartzunen
kokatu zen, bertako Udalak
Kiroldegian lokala utzi baitzi-
gun. Gaur egun beste hiru
egoitza ditugu: Bilbo, Deba
eta Tolosako Udalek utzita.
Gure diru iturri bakarra sal-
tzen dugun kirol materiala da.

ESAIT Eguna ere ospatu herri du-
e...

Hamargarren Selek-
zioen Aldeko Eguna
ospatu dugu aurten.
Festa giroan aldarria
zabaltzeko asmoz egi-

ten ditugu egun hauek.
Lanean ari
garen

——

guztiok bildu, hitz egin eta ur-
te osoko lana zabaltzeko mo-
dua da. Aurten Arabako Iza-
rran ospatu dugu eta Euskal
herriko herrialde guztietan os-
patzen saiatzen gara.

Ba al duzue azpiegiturarik Ipa-
rraldean?

Badugu jendea Iparraldean
aspaldidanik gurekin lanean
ari dena. Bizkaian eta Gipuz-
koan dugu indar gehien. De-
na den, zazpi probintzictan
egiten dugu lan. Diasporako
jendearekin ere aritzen gara.
Tolosaldea inguru garrantzi-
tsuenetakoa da.

Zein da ESAIT-en estrategia eus-
kal selekzioaren aldarria gauza-
tzeko?

Gu herri mugimendua ga-
ra; bultzatzaileak gara. Gure
lana kontzientzia eragitea da
eta politikoek agintzen dutena
bete dezaten lan egitea.

Euskal selekzioek zer dute bere
alde eta zer here aurka?
Gizarteak barneratu du
euskal selekzioen beharra, bai-
na agintzen dutenek eman be-
harreko pausuak ez emateko
aitzakiak bilatzen dituzte.
Gauza bat esaten dute, baina
ekintzetan ez dute gauzatzen.
Gizarteak esaten duenari ez
diote kasurik egiten eta hor
dago harresi nagusia.

Gizartea, kirolariak, fede-
razioak eta elkarteek
osaturiko lau hanketako
mahai aipatu izan du-

zue...
Taz Bilbon, ia hogeita
hamar mila lagun bildu
ziren. Gizartea gure alde
dagoela frogatu zen. Kirola-
riak ere bere pausoak eman
dituzte. Kirolari askok uko
egin do Espainiako selekzioa-
ri. Duela lau urte kirolari eta
elkarteen artean hamaika mila
sinadura bildu genituen. Fe-
derazio gehienek ere bere
adostasuna azaldu zuten. Bos-
garren hanka falta da, politi-

o

kariena, alegia. Bideak badau-
de, baina ez dute gauzatu
nahi. Borondate falta dago.

Alderdi politikoekin elkartu zare-
tenean, nolako harrera izan du-
zue?

Gehienenek harrera ona
egin digute. Baina garrantzi-
tsuenek hitza ez dute bete edo
saihetsetik jotzen dute. Bidea
luzea izango da eta boronda-
tea sortu, indartu eta akuila-
tzen ere aritu beharko dugu.
Euskal selekzioen gaia gizarte-
ratuta dago. Gaia pil-pilean
egotea lortu da. Orain dago-
kienek erabakiak har ditzaten
lan egiten jarraitu besterik
ezin dugu egin.

Kirol elkarte eta kirolariekin ha-
rreman estua izango duzue, ezta?

Saiatzen gara, baina ez du-
gu nahi adina bitartekorik ja-
rraipen estuagoa egiteko. Al-
darriaren aldeko jarrera azal-
du dute gehienek. Bailarako
kirol elkarte eta kirolarie
gehienek, euskal selekzioaren
aldeko aldarriarekin bat egiten
dute. Batzuek bere elastikoe-
tan cuskal selekzioaren aldeko
aldarriaren ikurra eramaten
dute.

Euskal kirolariak puntara iristen
direnean, bere kirol ibilbidea gai-
lurrera iristeko Espainia edo
Frantziako selekzioekin atera-
tzea, normaltzat jotzen da. Zer
diozue horri buruz?

Kirolariak goi mailara iritsi
nahi izatea normala da, nor-
mala ez dena Espainiako se-
lekzioek jartzen duten muga
hori da: gu edo inor ez.
ESAIT-¢ek ez du aldarrika-
tzen gure selekzioa eta kitto,
euskal kirolariak, bere kolore-
ekin, ikurrinarekin ateratzeko
aukera ere izatea, hori da
nahi duguna. Euskal kirola-
riari nahi duen selekzioarekin
aritzeko aukera ukatu egiten
zaio. Kirolariek ez dute uko
egin beharraren ataka horre-
tan egon beharrik. Espainia-
ko selekzioari uko egiteak da-

karren guztiarekin, euskal ki-
rolariei ezin diegu esan horri
uko egiteko. Aldarri ttikia egi-
tea eskatzen dugu. Dena den,
euskal kirolari batzuek uko
egin izan diote Espainiako
selekzioari.

Zer diozue Basque Team sortu
herriaz?

Jaurlaritzak goi mailako ki-
rolarien aldeko apustua egin
du, oinarria ahaztuaz. Ondo
dago eliteko kirolariak babes-
tea, baina ez horiek bakarrik.
Azken finean Espainiako se-
lekzioarekin ari dira eta ez dute
euskal selekzioa ordezkatzen.
Inbertsioa egin dute, baina
etekina beste toki batean gera-
tzen da. Bestetik euren ekime-
na hiru probintzietara muga-
tzen da. T'xinan euskal kirola-
riak egon ziren, baina ez zen
euskal ordezkaritzarik izan.

Ba al dago euskal kirolari intsu-
misorik?
Badira, noski.

Olinpiadak, Eurokopa... aitzakia
hartuta Espainiaren aldarria na-
barmena izan da komunikahidee-
tan. Ez al dira gero eta lotsaga-
heago azaltzen Espainiako kolo-
reak euskal kirolarien soinean?

Espainolismoa, erasotua
sentitzen delako eman duten
erantzuna izango da. Beste
urtetan guk hartu izan ditugu
kirolariak aireportuan ikurri-
nekin. Gure aldarria estali
nahian emandako erantzuna
izango da.

Saskibaloian, futholean... izan
dituzten emaitza onak direla
eta espainiarkeriak gure gazte-
troak ere harrapatu ditu. Ez al
gara euskaldunok partidua gal-
tzen ari?

Hor kontraesan bat dago.Ez
dut uste lehen baino indar
handiagoa duenik. Betidanik
askok eta askok ikusten dituz-
te Espainiako selekzioen par-
tiduak. Komunikabideen era-
gina izugarria da.

Pagina 15

Gabonetako futhel partidua fol-
klore hutsean geratzeko arriskua
ez al dago?

Guretzat Gabonetako fut-
bol partidua folklorea da da-
goneko. Urtean behin kirol
saio batean euskaldun sentitu
eta horretan gelditzea ezin da
onartu. laz gure aldarrikapena
egitean argi geratu zen gure
asmoa. Partidatik askoz hara-
tago joan behar dugu. Goian
daudenek aurrerapausoak
eman behar dituzte.

Aurtengo partida Iranen aurka
da. Zein asmo dituzue?

Oraingoz ez dakit. Iaz se-
lekzioak Euskal Herria izena
hartu zuen eta orain, atzera-
pausoa eman dute Euskadi
izena berriro hartuz. Eragi-
le desberdinekin hitz egin
eta erabaki honen aurrean
zer jarrera hartu aztertuko
dugu.

Demagun Eusko Jaurlaritzak hiru
herrialdetarako selekzioa lortzen
duela eta heste herrialdeek ez
dutela bhat egiten. Zein jarrera
izango zenukete?

Hiru herrialdetako selekzio
horrekin ez genuke bat egin-
go. Gure helburua selekzio
nazionala da.

Zertan ari zarete oraintxe ber-
tan?

Olinpiadak izaten diren
urtean kirol federazioetan
hauteskundeak izaten dira
eta bertan gure aldarria za-
baltzen ari gara. Gaboneta-
ko partida ere hortxe dago.
Aurten, Euskal Herriko
Atletismo Txapelketa bu-
rutu da, baina Erkidegokoa
ez den nafar edo Iparralde-
ko batek ezin zuen saririk
jaso. Hori zuzentzeko lan-
keta egiten ari gara. Madri-
lera joan gabe etxean ber-
tan jartzen dizkigute ozto-
poak: Nazio Bat, Selekzio
bat aldarriari eutsi eta akui-
lu lanari ekiten jarraituko
dugu. [ |

——

Ofizialtasuna

Goi mailako euskal futbol
jokalari gehienek, abendua-
ren 23an jokatu beharreko
Iranen aurkako  partida,
“Euskal Herria” izenarekin
ez bada, ez dutela jokatuko
jakinarazi diote euskal gizar-
teari.

Izenak hartu du protago-
nismo nagusia, eta jokalariek
erabakia izen aldaketan oina-
rrituta hartu duten irudia
eman nahi izan da. Baina nire
ustean erabaki ausart, tinko
eta gogor hori hartzeko arra-
zoirik nagusiena ez datza ize-
nean.

Orain bi urte, Gabonetako
selekzioaren partida hartzen
ari zen “folklore” kutsu
nabarmena zela eta, euskal
jokalariek prentsaurreko bat
eman zuten Durangon, eta
beraien iritzia azaltzeaz gain,
aurrera begira, OFIZIALTA-
SUNA lortze aldera, urratsak
emateko konpromisoa eskatu
zioten Euskadiko Futbol
Federazioari. Honek, ondo-
ren, jokalariekin egindako
bileretan, eskaera aintzat
hartu eta Gabonetako parti-
daz gain, helburua lortze
aldera, beste urrats batzuk
emateko Konpromiso irmoa
azaldu zuen. Horrela, iaz,

Selekzio Nazional batek
behar duen Nazioarteko
proiekzioa dela eta,

Venezuelan izan zen Euskal
selekzioa, eta bertako selek-
zioaren aurka jokatu zuen.
Halaber, Gabonetako ohiko
partidan, “Euskadi” izen his-
torikoa baina egun partidista,
gutxietsia eta zentzuz hustua
dagoena kendu eta, kon-
tzeptu zabalagoa eta onartua-
goa duen “Euskal Herria”
izenagatik aldatzea erabaki
zuen. Beraz, bazirudien gau-
zak bazihoazela. Baina aur-
ten, eta ageriko arrazoirik
eman gabe, iaz emandako
urratsek atzerapausu nabar-
mena izan dute. Alegia, ez
dugu atzerrian partidarik
jokatu, eta hori aski ez eta,

o

Euskadiko Futbol Federa-
zioak, iaz, izen aldaketaren
inguruan, PNVren aldetik
izandako presioak eraginda
edo, atzera ‘“Euskadi” izena
jartzea erabaki du. Federa-
zioak, berriro ere,
egin du, eta ez du bere hitza
bete. Urteak joan eta urteak
etorri, horrela jokatzen ari da.
Gurekin, ESAI'Tekin, alegia,
horrela jokatu zuen urtetan,
eta, orain, jokalariekin berdin
jokatu nahi izan du. Baina
jokalariak, agidanez, ez
daude prest Federazioaren,
PNVren eta Kirol Sailaren
joku zikin eta iruzurgile
horretan  erortzeko, eta
Gabonetako partida jokatzea-
i uko eginez, aski dela esan
dute.

Arestian, izenak, beste edo-
zerk baino gehiago harrotu
dituela hautsak esan dut, eta
honen inguruko nire iritzia
ematea ere gustatuko litzaida-
ke. Izenak izana behar du,
eta Euskadiko Kirol Federa-
zioak, Eusko Jaurlaritzako
Kirol Sailaren babesarekin,
“Euskadi” eta  “Euskal
Herria” gauza bera izatea
deslegitimatzen ari dira.
Euskadi Zazpiak Bat bada,
zergatik ez zaizkie Nafarroa
Garaiko, Nafarroa Behe-
reako, Zuberoako eta
Lapurdiko kirolariei,
Euskadiko Txapelketa ofi-
zialetan lortutako dominak
ematen? Ez al dira, bada,
“Euskadi” osatzen duten
Zazpiak Bat horretan sar-
tzen? Berriro diot, izenak
izana behar du, bestela iru-
zurra egiten eta gezurretan
ari zarete. Eta jokalariek,
ikusitakoa ikusita, ez dute
beste erremediorik izan.

Espero dezagun beste
kirolariek ere, futbol jokala-
rieck  hartutako  bideari
jarraitzeko adorea, kemena
eta ausardia izatea, etorki-
zun  hurbilean  Euskal
Herriko selekzioak, ofizia-
lak izan ditzagun.

iruzur

Tolosa

Urtero bezala, aurten ere, Alde Zaharra Dendak Elkarteak, Gabonetako kanpaina jarri du martxan. Elkarteko kide diren
dendetan erosketa bat egiteagatik, auto eder baten zozketan parte hartuko duzu. Alde Zaharreko dendek, opari hau egin
nahi izan diote, urte osoan zehar leiala den bezeroari.

benduaren 5. egu-

nean jarri du mar-

txan Alde Zaharra

Dendak Elkarteak

Gabonetako kan-

paina. Urte berriko
urtarrilaren 5a baino lehen, el-
karteko kide diren 160 salto-
kietako batean erosketa bat
egiten baduzu, auto eder bat
irabazteko zozketan sartuko
zara. Zozketa urtarrilaren 9an
egingo dute.

RENAULT DACIA AUTOA
ZOZKETAGAI

Alde Zaharreko Dendak El-
kartea, duela hiru urte hasi
zen gabonetan bezeroen arte-
an sariren bat zozketatzen.
“Iaz, elkarteko denda bakoi-
tzak, salgai dituen produktue-
kin osatutako sorta bat oparitu
zion irabazleari. Aurten, zer-
bait ezberdina oparitzeko go-
goa genuen; auto bat esate ba-
terako. Inoiz ez dugu autorik
oparitu, eta gainera, Rondillan

aparkaleku bat jarri dutenez,
bezeroen artean auto bat zoz-
ketatzeko garai polita dela iru-
ditu zaigu”, azaldu du elkarte-
ko lehendakaria den Itxarope-
na Elordik.

Horrela, Renault etxeko
Dacia Sandero gorri bat (ar-
gazkiak ikusi daiteke autoa)
zozketatuko dute bezeroen ar-
tean. “Autoa garajean gordeta
daukagu orain, baina jendeak
ikus dezan, Gabonetan, Tolo-
sako kaleetan zehar ibiliko da,
Alde Zaharra Dendak Elkar-
tearen logotipoarekin”.

NOLA PARTE HARTU
DAITEKE ZOZKETAN?

Alde Zaharreko Dendak El-
karteko kide diren 160 salto-
kietako batean erosketa bat
egitea nahikoa da zozketan
parte hartzeko. Zerbait eros-
ten duzun aldiro, dendariak
txartel bat emango dizu, eta
zuk, txartel hori bete eta ber-
tan egongo den kutxan sartu

besterik ez duzu egin behar.
Ez da beharrezkoa gutxieneko
diru kopuru bat gastatzea.
Egiten den erosketa txikienak
ere bere txartela izango du.
Hori bai, gero eta txartel
gehiago orduan eta aukera
handiagoa izango duzu auto
berria eskuratzeko.

Txartelak abenduaren Setik
urtarrilaren Sera arte eskuratu
daitezke. Urtarrilaren 9an,

o

txartel guztiak batu eta zozke-
ta egingo da. Elkarteak, urtean
bi kanpaina egiten ditu: San
Joan jaietakoa eta Gaboneta-
koa. Lehendakariak azaldu
duenez, “bezeroen leialtasuna
eskertzeko modua da hau”.
Zorte on! |

GIZAKIARI BEGI

Inbidiari
buruz

R A

——

INBIDIA EMOZIO UNIBERTSAL BAT DA.

Inigo Jimenez

Inbidia minaren eta haserrea-
ren erreakzio moduan ulertzen
da, besteak, nik desiratzen dudan
eta lortu ez dudan hori erdietsi
duela sumatzen dugunean.

Definizio honetatik abiatuta,
inbidiaren sorreran ezaugarri ez-
berdinak aztertu ditzakegu:

- Bestearen satisfakzioa su-
matzen dut desio duen lorpen
bat izan duelako.

- Hautematen dut, bestearen
lorpen hori, nik neronek desira-
tutako eta bete gabeko helburu
batekin bat datorrela.

- Desio dudan baina lortu ez
dudan horren gabezia sentimen-
dua pizten zait, eta ondorioz,
frustrazio eta inpotentzia senti-
tzen hasten naiz desio dudan ho-
ri lortzeko baliabiderik ez baitut
ikusten.

- Besteak desio duena lortze-
ak sortzen duen poza eta nik
sentitzen dudan frustrazioa.
Kontraesan hori bizitzen dut.

- Kontraesan horretatik sor-
tutako sentsazio mingarri bat
ahazten joango da nire barnean.

- Oinaze hau jasangaitza ger-
tatzen denean kontraesan hori
desagertarazten saiatuko naiz.
Horretarako, besteak izandako
lorpen horretatik sortzen den
poza ezabatzen joango naiz.

“Honekin ikusi daiteke,
inbidia ez dela gorrota-
tzeko era bat, desio du-
gun gabezia hori gogora-
razten diguten sentimen-

duak ezabatzeko saiake-
ra desesperatua da.
Inbidia, emozio uniber-
tsal bat da. Hau da; gu-
txiago edo gehiago, giza-
ki guztiek esperimentatu
dugu inoiz.”

Beraz, inbidiaren funtsa, gabezia
sentimendu horrek sortzen duen oi-
nazea ezabatzea da. Era honetan, hi-

rugarren pertsonaren esebetetzeak
eragiten digun poza itzaltzetik abia-
tzen gara, hau baita gure frustrazio
sentimenduaren kontraesana.

Honekin ikusi daiteke, inbidia ez
dela gorrotatzeko era bat, desio du-
gun gabezia hori gogorarazten digu-
ten sentimenduak ezabatzeko saia-
kera desesperatua da.

Inbidia, emozio unibertsal bat da.
Hau da; gutxiago edo gehiago, giza-
ki guztiek esperimentatu dugu inoiz.
Hauck dira inbidia sortzeko baldin-
tzak:

- Behar edo desio jakin ba-
tzuk sentitzen ditugunean eta al-
di berean, somatzen dudanean
hirugarren pertsona horrek desio
horiek asebete dituela.

- Desio horiek betetzeko ba-
liabide edo aukerarik ez dudala
uste dudanean.

- Betetzea lortu ez ditudan
desioak lortu ditudanak baino
askoz ere gehiago direnean.

“Inbidia sanoa” deritzoguna zera
da: hirugarren pertsonak, zuk ere
desio duzun baina asebete ez duzun
lorpen hori erdietsi duela onartzea
eta honek dakarren kontraesana ai-
tortzea: “Poza dut lortu duelako.
Honek tristura eta frustrazioa era-
gingo didala badakit, baina onartu
egiten dut”. [ |

Getialai
Jaleluea
Garalan garaiko janariak

eta arratkletan bereziak

Tel.: 943 671 920
Errementari kalea, 16 @ 20400 Tolosa

ERLOJUTEGIA - BITXITEGIA

Foruak, 5-bis ® TOLOSA
Tel.: 943 652712

KONTSULTA PSIKOLOGIKOA

Inigo Jiménez
Psikologoa eta terapeuta gestaltikoa
Sta. M? de la Asuncion klinika

Gazte eta helduak Dependentzia eta

Dolu-terapia menpekotasun

Psikoterapia-prozesua | terapiak: tabakismoa
astearte eta ostegunetan, 15:00 - 21:00

ZABALA

DESGUAZEAK

Kudeatzaile haimenduak EU2/111/04

Beotibar industrialdea, 18 - BELAUNTZA
Tel./Faxa: 943 671 790 - Mugikorra: 696 593 347

IBARRA

Eguna: Abenduak 12.
Ordua: 19:30

Lekua: Ibarrako Kultur
Etxea

Ibarra Galtzakomik
komiKi

lehiaketako sari-
ENELGIE]

ekitaldia

Galtzaundi Euskara Taldeak eta
Ibarrako Udalak elkarlanean
antolatutako lehenengo
Galtzakomik lehiaketa
arrakastatsua izan da oso.
Guztira, 100 lanetik gora iritsi
dira Euskal Herri guztitik, parte
hartzaile gehienak
eskualdekoak izan badira ere.
Hasiera batean bi maila
bereiztea aurreikusten zen: 18
urtez azpikoen maila eta 18
urtetik gorakoena. Etxeko
txikienek egindako komiki ugari
iritsi dira ordea, eta
antolakuntzak, 10 urtetik
beherakoen artean beste sari
bat ematea erabaki du.

Komikilari, filologo, margolari eta
adituek osatutako epaimahaia
elkartu da eta dagoeneko
erabaki dute zeintzuk diren
saritutako komikiak. Irabazleen
izenak, sari-emate ekitaldian
jakinaraziko dira. Ekitaldiaren
ostean, lunch-a izango da
bertaratuko diren guztientzat.

kultur ekintzak

Eguna: Abenduak 18
Ordua: 20:00
Lekua: Tolosako Kultur
Etxea

Uxue Alberdi idazle
eta bertsolariaren
hitzaldia

Uxue Alberdi euskal idazle
eta bertsolari gazteak, Aulkia
elurretan, bere lehenengo
narrazio liburuaz hitz egingo
du. Liburu hau, 2005eko
lgartza Saria irabazi ondoren
argitaratu zuen iaz. Bertan,
Suedian pasa zituen
hilabeteetan izan zituen
burutazio eta bizipenekin
osatutako narrazioak bildu
ditu. Une honetan, bere
lehenengo nobela izango
dena idazten ari da, Joseba
Jaka beka jaso ostean.
Datorren wudaberrian
argitaratuko badu ere,
hitzaldian lan berri honen
gaineko xehetasunak
emango ditu.

Eguna: Abenduak 19
Ordua: 20:00

Lekua: Tolosako
Udaleko Pleno
Aretoa

Eskerrak Zuri
Aipamen
Bereziak

Aurten seigarren aldiz
emango ditu Galtzaundik
Eskerrak Zuri Aipamen
bereziak. Aipamen hauek
isilean egiten den lana
publikoki aitortzea dute
helburu. Era honetan, lau
aipamen egiten dira: Kirolaren
Eskerrak Zuri Aipamen
Berezia, Gizatasunaren
Eskerrak Zuri Aipamen
berezia, Kulturaren Eskerrak
Zuri Aipamen Berezia eta
Ohorezko Eskerrak Zuri
Aipamen Berezia. Alor
bakoitzean adituen epaimahai
bat osatzen da eta
dagoeneko 2008ko Eskerrak
Zuri Aipamen Berezia jasoko
dutenen izenak erabakita
daude. Goian azaldutako
egunean eta lekuan
jakinaraziko dira.

Orixe nor zen ha al dakigu?

1888an Orexan jaiotako
idazlea. Euskaldunak edo eta
Barne-muinetan idatzi zituen
poesian; Santa Cruz apaiza,
GQuiton arrebarekin, eta
Jainkoaren billa prosan; eta
besteak beste, Tormesko
itsu-mutila itzuli zuen
euskarara. 1961ean hil zen.
Hori badakigu gutxi asko
Nikolas Ormaetxeaz. Baina
nor zen benetan Orixe? Zer
ekarpen egin zien euskal
letrei, eta merezi bezala
aitortua al da? Galdera guzti
hauek erantzun dtu
Galtzaundin, bizitza Orixe
ikertzen igaro duen, Paulo
Iztueta berastegiarrak.

Erredakzioa

ORIXE GIZONA: IZAERA
KONPLEXUKOA

Duela 120 urte, 1888an jaio
zen Nikolas Ormaetxea “Ori-
xe” Orexan. Bere ama Mana-
xik, hiru erditzetan zazpi haur
izan zituen; lehenengo bietan
bikiak izan zituen eta hiruga-
rrenean hirukiak. Orixe hirukia
izan zen. Poema batean esan
zuen bezala, “amak titi baino
haur gehiago”. Orixerentzat ez
zegoen titirik. “Amaren sabele-
an zegoela jada hasi zitzaizkion

Orixeri arazoak”, azaldu du
Paulo Iztuetak. Ume bat geratu
zen etxean eta beste biak era-
man egin zituzten. Arreba De-
nuxi Aresosa. Nikolas txikia
Uitziko Errekalde baserrian
hartu zuten. Arrosa zen bere
adopzioko ama. Berak esaten
zuen bezala, bi ama baina
amarik ez. “Amona Axuntxik,
Santa Krutzetan Orexera era-
maten zuen Orixe, ama Mana-
xirekin egon zedin. Berak esa-
ten zuenez, zain egoten zen
jaiak noiz bukatuko berriro Ui-

Orixe Orexan idazten.

tziko ama Arrosa ikusteko.
Pauloren hitzetan, umezaroan,
adopzioan hartu zuen amare-
kin gehiago identifikatzen zen
Orixe. “Nire ustez, egoera ho-
nek afektuzko sentimenduaren
gabezia eragin zion Orixeri.
Horregatik zen hain izaera
konplexuko gizona, eta horre-
gatik zituen zailtasunak jendea-
rekin harremanak izateko”.

17 urterekin Jesuitetan sartu
zen Orixe. Jesuiten lege nagu-
sietako bat, betetzearena da,
esanekoa izatea, alegia. “Orixe
ordea izaera gogorreko pertso-
na zen, €z zen inoren menera
egotekoa, eta, azkenean, La-
gunditik bota egin zuten. Hain
zuzen ere, Jesuitetan zegoen
garai honetan aipatzen du le-
hen aldiz bere benetako ama
eskaintzen dion poesia batean.

“Orduan konturatzen da Ori-
xe, baina orduan ere modu aski
abstraktuan: Nire benetazko
ama hau da. Nik beste bat bizi-
tu badut ere, honek erditu nin-
duen. Adopziozko amarenga-
nako afektua sentitzen zuen eta
benetako amarenganako, be-
rriz, errukia afektuarekin naha-
sian. Bi sentimendu kontrajarri
horien arteko gatazka horretan
bizi izan zen Orixe”. Orixek
bere burua “gaitzetsitzat” jo-
tzen zuen. Honek eta lehen ai-
patutako ahulezia sentimental
horretatik eraiki zen Nikolas
Ormaetxearen izaera konple-
Xua, inoiz zakarra izaten ere
bazekiena. “Batzuek, zuen iza-
eragatik, basurde deitzen zio-
ten eta lagunartekoek, batzue-
tan, andregaickin tentatzen zu-
telako edo mahaian apetitu

o

onekoa zelako, broma gaizto
samarrak ere egiten zizkioten.
Bere herrian bertan, Orexan,
ez zuen izan tratu handirik ber-
tako baserritarrekin. “Orexa
bezalako herri txiki batean, de-
nek gogor egiten zuten lan ba-
serrian. Orixe berriz beti zego-
en idazten. Batzuetan mendira
joaten zen, Espurura, burua ar-
gitzera, edo belaze batean ko-
rrika egitera. Noizbehinka lizar
baten gainera igota ere ikusten
zuten. Noski, 0so bere kontura
zebilen horrelako gizon bat,
baserri giro hartan, oso bitxia
izan behar argitik argira lana
baino egiten ez zuten herrita-
rrentzat”.

ORIKE IDAZLEA: BERE GA-
RAIAN ERREFERENTEA

Idazten duen oro da idazlea.

AL IDAZLE GORENA _IZAN ZEN. MEREZI BEZALA GOGORATZEN AL DA?

——

Idazten duena fikziozko litera-
tura ala ez-fikziozkoa, horre-
tan dago aldea. Paulo Iztueta-
ren aburuz, idazlea da idazten
dakiena, hizkuntza menpera-
tzen duena eta genero batean
edo bestean adierazteko gai
dena. “Lizardi bikaina zen po-
eta bezala, berdin Lauaxeta,
biak gorenak eta neurri batean
besteen aldean modernoago-
ak, baina bere garaian asko zi-
ren haiek bezain ondo edo ho-
beto idazten zutenak. Bestal-
de, Axularrek ez-fikziozko
prosa landu zuen bere saioan,
ez literatura, baina ezin esango
da idazlea ez zenik eta, gaine-
ra, garai-garaia. Idazle batzuk
literaturan nabarmentzen dira
eta beste batzuk saioan. Orixe,
hain zuzen, bietan zen idazle
gorena, literaturan zein saioan.
Bietan sortzaile. Bere garaian
bi dimentsio horiek hain ondo
uztartzen zituen beste idazle-
rik ez zegoela esango nuke.
Idazle ikaragarria zen”.
Orixek Txikitatik zekarren,
Uitziko familiatik, Jainkoare-
naganako jaiera. Berak aitor-
tua da lehen irakasle handia,
gauza mistikoetan, bere su-
kaldeko amatxi Axuntzi
izan zela. Hamasei urte-
rekin Jesuiten Lagun-
dira joateko, zerbait
sentituko zuen ba-
rruan. Baliteke,
Lagunditik ohildua
izatean, bere erru-
duntasun-senti-
menduak eraginda,
lehendik zekarren
mistikarako joera
areagotzea. [zan ere,
Lagunditik norbait
ohildua zenean, ifer-
nuko txartela zerama-
la esaten zen. “Asko
idatzi zuen mistikaz eta

erlijioaz: Batetik erlijioa beste
edozer baino goragoko gaitzat
zeukalako, eta bestetik, Jesuite-
tatik bidalia izan zenez, Jain-
koaren aurrean bere burua
salbatu nahi zuelako”. Dena
den, Paulok argi utzi nahi izan
du, Orixek idatzitako poema-
rik ederrenak lirikoak direla,
mistikoak.

1918 —1923 urte artean, Je-
suitetan, Jesusen Bihotzaren
Deian artikuluak idazten hasi
zenean jada, bere lumak arreta
deitu zuen. 1921ean, Duran-
gon bi hitzaldi eskaini zituen
azentuari buruz, eta geroago,
hamarkada horren buruan,
Donostian neurtitzei buruzko
beste hitzaldi bat. Biak izan zi-
ren zein baino zein interesga-
rriagoak. Bitarte horretan,
1927an, euskal literaturaren
historia ikertu zuen, lehen sa-

ria eraman zuena.
Lan honetan,
geroago

Luis Mitxe-

lenak aitor-

tuko duen

bezala, era-

kutsi zuen idazle klasikoak oso
ondo ezagutzen zituela”. Je-
suitetik atera eta gero, 1924tk
193 1ra bitartean, lehenik Eus-
kaltzaindian aritu zen Azkue-
rekin lanea, eta ondoren, Euz-
kadi egunkarian ibili zen.
“Gerra aurrean oso idazle
ezaguna cta goraipatua izan
zen Orixe eta, goren mailako
idazletzat zeukatelako, eman
zioten poema nazionala buru-
tzeko enkargua. Zalantzarik
gabe bere garaiko idazleen ar-
tean erreferentea izan zen”.
Gerra aurreko poesigintzan,
“Orixek euskara jasoa, elitista
erabili nahi zuen, baina hau,
herri-euskara argi eta sendo
batekin uztartuz. Aitzolek, or-
dea, ez zuen gustukoa cta
Euskal Olerki sariketatik baz-
tertu egin zuen. Miretsiegia
zen, baina aldi berean baita
baztertua ere”.

Gerratik ihesi Guatemalara
joan zenean, eta handik El
Salvadorrera, hemen idatzi zi-
tuen Iztuetaren iritziz poema-
rik ederrenak. Berak jarri zuen
bere lankidetzarekin gorabide-
an Euzko-Gogoa. Handik
Euskal Herrira 1954an itzuli
zenean, ospe handia zuen.
“Oso miretsia zen. Bere kurri-

kulumarengatik miresten

zuten. Baina ordurako
gauzak aldatzen hasiak
ziren euskal letren
inguruan, batez
ere, euskararen
batasunaren in-
guruan, eta
Orixe, garai

berri hartako
eskakizune-

tara moldatu

ez zenez,
baztertua
geratzen

zen. Euskal-

tzaindiak, Mitxelena gidari ze-
la, aurrera egin zuen euskara
batuaren ildotik eta Orixek be-
re bizitzako azken urteak
nahiko bakarrik igaro zituen,
Karmel-en babesean. Horrela,
1961ean hil eta gero, 1970.
urtetik aurrera Orixeren izena
itzaltzen joan zen pitinka-pi-
tinka. “Orain hasi da ostera
Orixeren izena entzuten. Ira-
kurria den heinean jendea
ohartzen doa, haren ikuspegi
kontserbadorea gorabehera,
zein idazle ona den”. Hala ere,
Iztuetaren ustez, gaur egun,
Orixe oraindik ere ez dago
merezi duen mailan baloratua.

ETA GAURKO OREXAR
GAZTEEK EZAGUTZEN AL
DUTE ORIXE?

Galdera hau ere erantzuten
jakin du Paulo Iztuetak: “Ori-
xeren mendeurrenak Orexa
bere herriko semearekin adis-
kidetzeko eta berriro ere herri-
ra ekartzeko balio izan zuen.
Ordura arte herriko zaharrek
ezagutzen zuten soilik, gazte-
enek ez. Hainbat ekitaldi
egin genituen. Hitzaldiak,
bazkariak. Nik txango bat
egin nuen Uitzitik Orexara,
Orixek egiten zuen ibilbide
bera. Nolabait Orixek lotu
ezin zituen bi herri horiek lo-
tu nahi izan nituen, sinboli-
koki bazen ere”. Orduz ge-
roztik, urtero-urtero, Orexa
eta Uitziko gazteek ibilbide
hori egiten dute, urte batean
Orexatik Uitzira eta hurren-
goan Uitzitik Orexara. “Ibi-
laldi horretan Orixe presente
egoten da. Uitziko kultur
etxeak ere Orixe izena du,
eta Orexan Orixeren estatua
dago”. Orixe ez da ausentzia
bat. Presente dago bere jaio-
terrian. [ |

Eskubaloia, gero eta gazte

TOLOSA CF-N HIRU ESKUBALOI TALDE DAUDE. AZKEN URTE

Leire Zubeldia

Pagina 22

skubaloia osa-

suntsu dago es-

kualdean. Sen-

tsazio hori uzten

dute Juan Mar-
tin Amiano, Tolosa CF-ko es-
kubaloi alorreko koordinatzai-
leak emandako datuek. Izan
ere, gero eta gehiago dira es-
kualdean, eskubaloian jokatze-
ra animatzen diren gazteak.
“Duela lau urte, Tolosa CF-ko
zuzendaritza aldatu zenean,
lehendakari berriak, Ifiaki
Arratibelek, klubean eskuba-
loia lantzen hasteko proposa-
mena egin zidan, eta horrela
hasi ginen”, kontatu du. Lehe-
nengo urtean seniorren eta ju-
benilen taldeak osatu zituzten.
“Baina gerora konturatu gi-
nen, alferrik zela helduenen
mailan talde bana izatea hauek

SALTSA

——

Infantil, kadete eta senior mailetan eskubaloi talde bana du Tolosa CF-k. Datorren urte-

an, katea osatzeko falta den katebegia, jubenil mailako taldea, sortuko dute. Urteetako

etenaldi baten ostean, duela lau urte hasi ziren eskubaloia berreskuratzeko lanean. Ge-
roztik, hazten joan da kirol hau aukeratzen duten gaztetxoen kopurua.

elikatzeko harrobirik ez bage-
nuen”. Horrela, bigarren den-
boraldian, duela hiru urte be-
raz, infantil mailako taldea ja-
rri zuten martxan. Orain, in-
fantil, kadete eta senior mailan
eskubaloi talde bana du Tolosa
CF-k eta datorren urtean ju-
benil mailako taldea ere abian
jartzeko modua izango dute.
Horrela, guztira 60 lagun in-
guru dira Tolosa CF-n esku-
baloian jokatzen dutenak eta
esan bezala, datorren urtean
kopuru hori hazi egingo da.
Hurrengo denboraldiari begi-
ra jarraituz, beste asmo baten
berri ere eman du Amianok:
“Nesken senior mailako taldea
osatu nahi dugu. Izan ere, An-
doaingo Leitzaran taldea uz-

Kadete mailako taldea, sailkapenean lehen tokian doa.

tezko asmotan dauden hainbat
neska gurekin jarri dira harre-
manetan. Eurekin eta anima-
tzen diren eskualdeko neske-
kin osatu nahi genuke taldea”.
Mutilekin gertatu bezala, se-
nior mailatik hasi eta gainon-
tzeko mailatan nesken taldeak
sortu nahi dituzte pixkanaka.
Datozen urteei begira erronka
hori dute Tolosa CF-n.

Duela lau urtetik gaur arteko
kontuekin gabiltzan arren, esku-
baloia ez da kirol berriaTolosal-
dean. Juan Martin Amiano bera
"Tolosako klubeko eskubaloi joka-
lariaizanada.“1976.urteaizan-
gozen'Tolosan eskubaloian joka-
tzenhasi ginenean. Taldeak gora-
beherakizanzituen. Gogoratzen
naiz, garairik onenak 1983 urte

inguruan izan zirela. Orduan,
nazional mailako bigarren mai-
lan jokatzera iritsi ginen”. Hori
daTolosa CF-ko eskubaloi tal-
debatekjokatzealortu duen mai-
larikgorenena.“ Gero taldeaber-
tan behera geratu zen, duela lau
urte ostera berreskuratu genuen

tH)

arte.

DENBORALDIABIKAIN HIRU
TALDEENTZAT

Jokalari gazteak, hasi berriak
dituTolosa CF-k, baina denbo-
ra gutxian kantxan ondo mugi-
tzenikasi dute. Denboraldi hone-
tanlortzen aridiren emaitzek era-
kusten dute hori.

Infantil mailako taldea lan
txukuna egiten arida Juan Mar-
tin Amianoren hitzetan. Lau

Senior mailako taldeak, Gipuzkoako lehenengo mailara igotzea du helburu.

partidujokatu dituzte orain arte,
bi irabazi eta bi galdu dituztela-
rik.“Maila bakoitzean biurteiga-
rotzen dira. Beraz, urte beteko
aldea egoten dajokalaribatzuen
etabesteen artean,eta urte bate-
an asko ikasten da. Gure infan-
tilek urte bat daramatzate lehia-
tzen. Hori kontutan hartuta oso
ondo ari direla esan daiteke™.

Kadeteentzat denboraldi
bikaina izaten ari da. Orain arte
jokatutako partidu guztiak ira-
bazidituzte.“ILehenak goaz sail-
kapenean, eta horrek ilusio izu-
garria sortzen du gazteen arte-
an. Jendeak ere badaki kadete-
ak 0so ondo ari direla eta horre-
gatik, gero etajende gehiago etor-
tzen da Usabalera partiduak
ikustera”.

Azkenik, senior mailako tal-
dea egiten ari den lana azpima-
rratu nahi izan du Amianok.
“Ondo ari dira jokatzen. Sailka-
penean hirugarren goaz une
honetan”. Seniorren taldeak
Gipuzkoako bigarren mailan
jokatzen du eta lehenengo mai-
lara igotzea dute helburu. Sail-

kapeneko lehenengo bi taldeak
igotzen dira mailaz. Tolosa CF
hirugarren postuan dagoenez,
0s0 eskura dute igoera.

Usabalen jokatzen dituzte
eskubaloi partiduak, eta bertan
egiten dituzte baita ere entrena-
menduak. Kadeteen kasuaken-
duta,“jende gutxijoaten da par-
tiduakjarraitzera, ctajoaten dire-
nak gaztetxoen gurasoak eta
lagunak izaten dira”.

Emaitza onak lortzeko gogor
entrenatu behar dela gauza jaki-
nada. Seniorrek astean hiru egu-
netan izaten dituzte entrena-
menduak AndoniArando entre-
natzaile aretxabaletarraren agin-
dupean. Kadeteen entrenatzai-
leak Julen Oliden eta Jon Cami-
nos tolosarrak dira. Hauek aste-
an birritan entrenatzen dute,
infantilen antzera. Azken hauen
entrenatzaileak Alvaro Agirre
eta Jon Ormaetxea dira. Infan-
til, kadete eta senior mailako joka-
lariez gain, alebin mailako muti-
koak ere jo eta su aritzen dira
eskubaloian. Ostiralero izaten
dute hauek entrenamendua.

——

KIROL

“Alebin mailan ez dago konpe-
tiziorik. Ezin dute jokatu baina
hala ere, hutsik egin gabe etor-
tzen dira ostiralero-ostiralero
entrenamenduetara, hurrengo
denboraldian, infantil mailara
igaroko baitira eta ordurako
prest egon nahi baitute”, dio
Amianok.

ESKUBALOIA, GORA DOAN
KIROLA

Futbola beti dago modan.
Saskibaloiak gorakada handia
izan du azken urte hauetan.
Bada, eskubaloia ere goraka
doan kirol moduan definitu du
Juan Martinek. “Nire ustez,
mutikoak konturatu dira, futbo-
laz gain badaudela beste hain-
bat kirol jokatzeko politak dire-
nak. Horren kontzientzia hartu
dute. Horren emaitza da, esku-
baloian jokatu nahi dutela eta,
mutikoak guregana etorriizana”.
Eskubaloia kirola egiteko beste
aukera bat da gaztetxoentzat, fut-
bola edo saskibaloia bezala.

Behin hasiz gero, gaztetxoei
gustagarri egiten zaien kirola dela

o

SALTSA

te gehiagoren aukera

DE. AZKEN URTEETAN GORAKA EGITEN ARI DA KIROL HAU.

azaldu duAmianok.“Eurenilu-
sioa eskubaloian jokatzea da.
Inork ez du entrenamendu
bakar bat ere galtzen, denek
egon nahiizaten baitute aste-
buruko konbokatorian”.
Eskubaloiak sortzen duen ilu-
sioaren beste adibidea, par-
tidurik jokatzerik ez duten,
baina hala ere, astero entre-
natzera joaten diren alebine-
na dela errepikatu du.

Juan Martin Amianok, klu-
beko koordinatzaile lanak egi-
ten ditu gaur egun, baina
garai batean eskubaloi joka-
laria izan zen. Berarentzat,
eskubaloia kirolindartsua eta
noblea da. “Niri lagun asko
eman dizkit eskubaloiak. Kan-
txan arerioak direnak, kantxa-
tikkanpo lagunak dira”. Kirol
polita da eskubaloia. Tolosa
CF-tik, eskualdeko neska-
mutilak animatu nahi dituz-
te froga egitera. Eskubaloia
kirola egiteko beste aukera bat
delako, gero eta gazte gehia-
gok egiten duen aukera gai-
nera. [ |

AGENDA

——

Abenduaren 5etik 19 arteko hitzorduak

Ekitaldiren baten berri eman nahi baduzu, deitu 943 655 004 telefonora edo idatzi e-posta bat erredakzioa@galtzaundi.com helbidera

ERAKUSKETAK
ARANBURU JAUREGIA

»» Abenduak 8ra arte: Errusiara leihoa.
Errusiako txotxongiloen erakusketa. Titiri-

jai txotxongilo jaialdiaren baitako ekimena.

FRONTOI KAFETEGIA

» Hilabete honetan zehar: Irudia eta bere
ingurumaria. Xabier Salazarren beirazko
lanen erakusketa.

BONBERENE-
AREN 11.
URTEURRENA

» Abenduak 5: Pello Ramirezen kontzer-
tua 22:30ean. Bonbereneak eta Galtzaun-
dik elkarlanean antolatuta.

»» Abenduak 6: Txotxongilo emanaldia,
Cabaret de Marionetas taldearen eskutik.
22:30ean.

»» Abenduak 7: T'xotxongiloak, Circoloco
delas marionetas emankizuna haurrentzat,
17:00etan. Gauean, Cabaret de Marione-
tasen emanaldia helduentzat, 22:30ean.
») Ahenduak8: Astobathipodromoan,hau-
rrentzako antzerkia 17:00etan.

»» Abenduak 12: Doctor Deseo taldearen
kontzertua 22:30ean. Txolarre Irratiaren
aldeko kontzertua izango da.

»» Ahenduak13: Gatibu taldearen zuzene-
koa 22:30ean.

» Abenduak 14: Zine elkarrizketa, Grass,
eta Marihuana, la hierba de la discordia
filmeen inguruan.

»» Ahenduak18: Bonberenea Txarangaren
Rocka eta urrezko komona bigarren dis-
koakalean! 22:30ean, Zura eta Sorele Leo-
ne (Zurich) taldeen kontzertuak.

»» Abenduak 19: Por todos tus muertos
antzerkia 22:30ean.

DURANGOKO
A Z O KA

»» Ahenduak 6: Galtzaundi Euskara Tal-
deak eta Aiurrik antolatuta autobusa irten-
go da Tolosatik Durangora: 10:00etan

"Tolosako tren geltokitikirtengo da. 10:10ean
Villabonan egingo du geldialdia eta 10:20an
Andoainen. Durangotik itzulera arratsal-
deko 19:00etan izango da. Izen-ematea Gal-
tzaundin.

KONTSEILUA
REN EKITAL-
DIA BEC-EN

»» Ahenduak 13: Galtzaundi Euskara Tal-
deak, BECera joateko autobusa antolatu
du. Autobusa,arratsaldeko 15:30etanirten-
go da Tolosako tren geltokitik. Izen-ema-
tea Galtzaundin.

TXULETAREN
F ESTA

ZERKAUSIA

»»» Abenduaren Setik 8ra: Afariak aben-
duaren Setik 7ra bitartean eskainiko dira.
Bazkariak abenduaren 6tik 8ra bitarte-
an.Jatorduaren prezioa 40 eurokoaizan-
go da. Erreserbak: 943 69. 74 13 telefo-
noan edo tour@tolosaldea.net helbide-
an.

SARRAILGINTZA

Nafarroa etorbidea, 13-behea
20400 Tolosa

e Gortinak

Jealiz

e Edredoi nordikoak

(bat erosita beste bat opari)

Mobila: 670 417 922
Tel./Faxa: 943 650 313

, * Mantak
Dekorazioa
Donostia - Tolosa
* Ohazalak
Donostia  Donostia Tolosa P
San Martin, 16 Garibai, 8  Rondilla, 11 Alfonbrak
943425 886 943 420259 943 670 615 etab

943420187 943430947 943 671 149

QArteka

ESKULANAK

Nafarroa etorbidea, 10
TOLOSA
Tel.: 943 655 577

N
TINDATEGIA

Laskorain kalea * TOLOSA
Tel.: 943 652 618

W kutxa

4

[TURRALDE

Donostia etorbidea, 17 - Tolosa
Tel.: 943 655 865

ZERBITZUAK

MOTZEAN

Abenduak 12, Doctor
MIKEL AZKA- Deseoren kontzertua

RATEREN Txolarre Irratiaren alde
ALDEKO JAIA

ZERKAUSIA

») Abenduak 14: Eguerdiko 12:00etan,
poteoa Euskal Herriko txoko ezberdine-

Abenduaren 12, Bonberenearen 11. urteurre-
neko ospakizunen baitan, Doctor Deseo talde
bilbotarrak kontzertua eskainiko du gaueko

tatiketorritako txarangekalaituta. Arratsal- 22:30ctan hasita. Tolosako etxe okupatuaren
deko 14:00etan, bazkaria Zerkausian. Txar- borondatez, kontzertu hau Txolarre Irratiaren
telak salgai' Tolosako tabernetan. Hauek esku- aldeko ekimena izango da.

ratzeko azken eguna: Abenduak 11.
Kontzertuaren sarreran, Txolarre Irratiko

lagunek prestatutako ikus-entzunezko txiki bat

A N 0 E T A K o eskainiko da. Honen helburua, Txolarre Irratiak

urte berrian antolatuko dituen ekimen sortari

KI Ro L ASTE A hasiera ematea izango da. Bai Txolarre Irratiak

eta bai Bonbereneak kontzertu honetara etor-

»» Abenduak 9: 19:00; Batelen inguruko tzeko deia luzatu dute.
hitzaldia eta DVD emanaldia udal areto

nagusian.

») Abenduak10: 19:00; Mendi diaporama:
“Alpimanbo espedizioa: Trangoko dorre-
ak, Pakistan”. Udal areto nagusian.

»» Abenduak 11: 19:00; Txirrindularitzari
buruzko mahai-ingurua. Hizlariak: Abra-
ham Olano, Leire Olaberria, Itsaso Leun-
da,Josu Agirre eta Oxel Leunda. Udal are-
to nagusian.

»» Abenduak 12: 17:30-19:00; Pilota susta-
tzeko jokoak frontoian. 19:30; Paleta goma
partiduak. Nesketan: Itsaso Urkizu eta Mai-
te Ruiz de Larramendi, Maider Mendiza-
bal eta Nagore Arozenaren aurka. Mutile-
tan: Bittor eta Juan Karlos Otero, Xabier
Zubeldia eta Aitor Landaren kontra.

» Abenduak 13: 16:00-19:00; Spinning
maratoia polikiroldegian.

» Abenduak 14: 10:00; Ginkana fami-
liarra.

»»» Abenduaren 9tik 14ra: Kirola Anoetan
erakusketa kiroldegian. Ordutegia: 09:00-
12:30 eta 15:00-21:30.

ARTESANIA

ZUEN JARRI ZURE
whrest PUBLIZITATEA

arrunta berezi bdwudte! 9 43 655 00 4
GERNIKA, 4 TOLOSA
AR‘TESANIAZUENTZART@EUSKALNET.NET
Korreo, 39 20400 TOLOSA
TEL. 943 650 359 Tel.: 943 671 414 Gipuzkoa

Guardiako
farmaziak

Ostirala, 5

Azpiroz L. (Amaroz, 9) Tolosa
Larunata, 6

lturrioz |. (Euskal Herria, 3) Ibarra

lgandea, 7
Morant R.(Zabalarreta, 1) Tolosa

Astelehena, 8
Olarreaga M. (Marin J. Iracla, 10) Tolosa

Asteartea, 9
Olarreaga J.(korreo kalea, 2) Tolosa

Asteazkena, 10
Echeveste, J.M. (Gernikako arb. 3) Tolosa

Osteguna, 11
Bronte C. (korreo kalea 20) Tolosa

Ostirala, 12
Azpiroz L. (Amaroz, 9) Tolosa

Larunbata, 13
Santamaria |.(Nafarroa etorb.2) Tolosa

lgandea, 14
Ugarte M? Teresa (Euskal Herria, 46)
Ibarra

Astelehena, 15
Moarant R.(Zabalarreta, 1) Tolosa

Asteartea, 16
Olarreaga M. (Marin J. Iraola, 10) Tolosa

Asteazkena, 17
Bronte C. (korreo kalea 20) Tolosa

Osteguna, 18
Echeveste, J.M. (Gernikako arb. 3) Tolosa

Ostirala, 19
lturrioz I. (Euskal Herria, 3) Ibarra

Telefono
interesgarriak
Rlegia-ARmezketa-Rbaltzisketa-Albiztur
Osasun zentroa. . . . ...... 943 653 212
Altzo
Medikua............... 943 654 737
Rnoeta-Alkiza-Hernialde
Medikua............... 943 652 339
Baliarrain
Medikua . ... ... 943 889 003 (asteazk.)
Berastegi-Elduain
Medikua .. . . .. 943 683 361
Bidegoian
Medikua............... 943 681 134
Ibarra-Belauntza-Berrohi-Gaztelu-
Leaburu
Osasunetxea . .......... 943 672 411
Ikaztegieta
Medikua . . ............. 943 653 329
Irura
Osasun zentroa. . ........ 943 690 720
Tolosa

Anbulatorioa, larrialdiak . . . . 943 650 931
San Esteban, hitzordua . . . . 943 006 800
Gernikako Arbola,hitzor . . . . 943 006 900
Amarozko dispensarioa . . . . 943 672 637
Asunzion klinika. . . ... .. .. 943 675 799

(larrialdiak) ... ......... 943 675 390
San Kosme San Damian
Ejerlatrlkoa ............ 943 672 932
daltzaingoa. . . . . .. 943 675 858
Ur eta Argia (Tolargi). .. 943650016
Ur zerbitzuak (aberiak .. 639 352 156
lurreamendi egoitza. . . . . . . 943 670 325
Larrialdiak, Suhiltzaileak . . ... ... .. 112
DYA.................. 943 672 536
Gurutze Gorria .. 943 674 888
......... .. 9438651 425
Ertzantza . . . .. 943 673 022
Tolosa Gasa . .. 943675 320
Lizartza
Medikua............... 943 682 077
Orendain
Medikua . .. .......... .. 943 B55 595
Orexa
Medikua . .............. 943 682 228

ZERKAUSIA

Muxu-
-truk

Lure iragarkia muxu-truk atalean

doanik jartzeko aukera duzu. Deitu
943 655 004 telefonora

LANA

M Adineko pertsonak edo gaixoak zain-
duko nituzke. Esperientziaduna eta pro-
fesionaltasuna. Karlos, 680 983 527

M Hortz protesikoa eskaintzen da labo-
rategian edo auxiliar lanetan aritze-
ko. 671 44 66 15

M Sukalde laguntzaile edo plater garbi-
ketarako |an bila nabil. 671 44 66 15

ETKEBIZITZA

M Etxebizitza salgai Alegian. 65 m®.
168.000 euro. 629 52 51 50.

M Etxebizitza salgai |zaskun auzoan. 60
m?. 2 logela, sala, sukaldea eta
komunarekin. 645 718 536

M lkasle bat, pisu bat kenpartitzeko
beste ikasleen bila dabil. 627834993.

M Garaje bat alokatzen da Anoetako San
Juan kalean.

ALOKAIRUA

M Tolosako Iparragirre auzoan 34 m2ko
lokala alokairuan. Argitsua eta ego-
era onean. 645 710 789.

SALGAI

M Kotxe hat salgai BMVV 330 D full equi-
pe 18.000 euro. 629 52 51 50.

M Kotxe bat salgai Matrikula: 8351 JX.
Prezioa: 961 euro. 617 863 669.

M Artzai txakurra salgai 617 863 669

HOROSKOPOA

ABENDUAREN 5ETIK 19RA ARTEKO AURREIKUSPENA

Martxoak 21 — Apirilak 21

LEO

Uztailak 23 — Abuztuak 22

SAGITTARIUS

Azaroak 23 — Abenduak 21

Soilik zuretzat izango ditu begiak. Oso
une politak biziko dituzue, baina ez gaiz-
ki ohitu. Boladak izaten dira, etorri beza-
la joan egiten direnak. Pazientziarekin
zikoitz xamar zahiltza.

TAURUS

Apirilak 22 — Maiatzak 21

Beti egiten duzu komeni zaizuna. Behin-
goagatik nahi duzuna egin beharko zenu-
ke. Errebelde punttu horrek bizitasu-
na ekarriko dizu eta gustura sentitu-
ko zara zeure buruarekin.

Maiatzak 22 — Ekainak 21

Beti dago zerbait galtzeko, baina arris-
katzen ez bazara ez duzu ezer irabazi-
ko. Izarrek eragin positiboa izango dute
zure zeinuarengan, beraz aurrera!

Abuztuak 23 — Irailak 22

Ez ilusio handiegirik egin, ez da espe-
ro duzuna. Bestalde, ondo babestu
hotzetik, oso ahul zahiltza eta gutxi
behar duzu bi asterako chera eraman-
go zaituen gripe bat harrapatzeko.

LIBRA

Irailak 23 — Urriak 22

Mugarik gabe jateak ez zaitu alaituko.
Geratu aspaldi ikusi ez dituzun lagun
horiekin. Pentsatzen duzunaren kon-
tra, eurak ere zurekin egoteko desia-
tzen daude.

Ekainak 22 — Uztailak 22

Errazegi etsitzen duzula pentsatzen
duzu eta horregatik orain ez zaude amo-
re emateko prest. Kasu honetan ordea
habe lehenbialehen uzten baduzu, zure
saiakera ez da inora helduko.

Urriak 23 — Azaroak 22

Horrenbeste gorabehera sortu dizkizun
urte honek, amaiera baikaina izango du
zuretzat. Abendua hilabete ona izango
da, batez ere arlo ekonomikoan.

Ez du zure purrustaden beharrik. Babe-
sa ari zaizu eskatzen. Hortaz kontura-
tzen ez bazara galdu egin dezakezu.
Lanean ezusteko on bat izango duzu.

Gehiago jarri beharko zenuke zure alde-
tik. Berak asko jarri du jada, eta ezer
jaso gabe jarraitzen badu nekatu egin-
go da. “Maite zaitut” bat nahikoa da.

Abenduak 21 — Urtarrilak 20

Ate bat itxi eta beste bat zabaltzeko une
egokiada. Aldaketa batek onegingo dizu,
etabestetik, bide berri bati ekiten badio-
zu izarrak alde izango dituzu.

Urtarrilak 21 — Otsailak 20

Aspaldian ez duzu detailerik izan etxeko-
ekin. Gustura utziko dituzu buruan duzun
opari hori egiten badiezu. Jende interes-
garri ugari ezagutuko duzu hemendik urte
bukaerara.

Otsailak 21 — martxoak 20

Zakur zaharra zara kontu hauetan, Hala
ere, ibili zaitez tentuz, zabiltzan ere-
muan irrist egitea 0so erraza da. Ero-
si gabonetako loteria. Zortea zure
alde duzu.

Komikia: Joseba Antxustegietxarte

A A

Edizio jarraia

Normalizazioa
Kultura

maite estetika eta
kosmetika zentroa

Diodo Laserra:

Azken generazioko Diodo Laserra, ilea edo biloa
kentzeko eraginkorrena.

® Erabateko eragina.

e Klimikoki frogaturiko depilazioa.

Mikropigmentazioa:

® Akats txikiak konpontzen ditu eta zure bertute
onenak nabarmentzen ditu.

® Ezpainak, bekainak eta betazalak (Eye Liner).

Gabonetako oparia:

Jendea zoriontsu sentitzea nahi duelako
oparietako bonoak sortu ditu Maite estetika eta
kosmetika zentruak. Bonoekin zure lagun maiteei
tratamendu estetiko aurreratuenak eta produktu
kosmetikorik hoberenak oparitu ahal dizkiezu.

L)
Gabon hauetan oparitu osasuna eta zoriontasuna! M a I t e

ESTETIKA ETA KOSMETIKA ZENTROA

Tfnoa. 943 670338 | Leitza kalea z/g Tolosa A/

ondo doakizu.

